
Біз Арыс қаласына қас қарая бір-
ақ жеттік. Жарылыс болған қалаға 
жақындаған сайын жүрегің дүрсілдей 
бастайды. Неге екенін қайдам, жары-
лыстан кейінгі қала бойыңа басқаша 
сезім ұялатады. Әлеуметтік желіде 
«қаптаған» бейнежазбалар есіңе түсіп, 
көңіліңе үрей орнайды. 

Түн болғанымен бізге Қызылорда 
облысының штабын табу қиынға 
соқпады. Қаладағы тұрғындар әр облыс 
штабының қайда орналасқанын жатқа 
біледі екен. «Қызылорданың штабы 

орталық алаңның жанындағы Мәдениет 
үйінің артында» деп жөн сілтеді 
жергілікті тұрғынның біреуі.

Бізді күтіп алған Қызылорда 
облысының Жұмылдыру дайындығы 
басқармасы жұмылдыру және шұғыл 
жұмыстар орталығының бөлім 
бастығы Бауыржан Садықов штабта 
орналасуымызға мүмкіндік жасап, жа-
нында құрылған шатырға кешкі асқа 
шақырды.

Бір сәтке де дамыл таппайтын 
күрежолда қызмет етіп жүрген 
барлық теміржолшыларды ел әлеуе-
тін көтерушілер десек жарасады. 
Жаздың ыстығында маңдайын күнге, 

қыстың суығында кеудесін қарлы 
боран мен аязға тосып, көктем мен 
күздің жауынында тыным көрмей 
қалтқысыз қызмет етудің арқасында 
теміржол бойындағы тірлік еш 

бәсеңдеген емес. Міне, осындай 
еңбек майталмандары қандай да 
болсын құрметке лайық. 

Мереке қарсаңында Жұлдызбай 
Мұсаев басқаратын Қызылорда ло-

комотив пайдалану депосына ар-
найы барған болатынбыз. Ғасырдан 
астам тарихы бар мекеменің қыз мет-
керлері төл мерекелерін тойлауды 
бастап кетіпті. Салтанатты шараның 
ашылуында «ҚТЖ-Жүк Тасыма-
лы» АҚ Қызылорда бөлімшесі» 
филиалының директоры Амангелді 
Арысбаев әріптестерін құттықтады. 

– Теміржол саласы ел эконо-
мика  сының күретамыры болса, ло-
комотив депосы оның жүрегі деуге 
болады. Өйткені, шойын жолмен 
тасымалданатын барлық пойыз-
ды тепловоздар тартады. Оларға 
техникалық қызмет көрсету осы 
мекеме жұмысшыларының мойны-
на жүктелген. Қауіпсіздік сақтау 
жағынан да ешқандай ақауға жол 
берілген жоқ. Бұл, әрине, өз ең-
бек теріңізге зор жауапкершілікпен 
қарайтындықтарыңызды білдіреді. 
Тепловозды жүргізіп, діттеген 
жеріңізге уақытында жеткізетін 
депо қызметкерлерінің атқаратын 
еңбегі ұшан-теңіз. Қызылорда ло-
комотив пайдалану депосының 
машинистері биылғы жылы жанар-
майды үнемдеу бойынша бірінші 
орында. Жалпы депоның жұмыс 
көрсеткіштері де жоғары деңгейде 
орындалып, республикадағы үздік 
мекеменің қатарында келеді, – дейді 
бөлімше директоры.

№6 СЕКТОР:
қызу жұмыс, қайнаған еңбек

2019 жылдың 24 маусымында Арыс қаласындағы №44859 әскери 
бөлімінің оқ-дәрі қоймасында жойқын жарылыс болып, елді әбігерге 
салғаны белгілі. Әлеуметтік желі арқылы лезде Қазақстанды шарлап кет-
кен сұмдық хабар тек арыстықтарды ғана емес, халқымызды есеңгіретіп 
тастады. Әскери бөлім маңына жақын орналасқан жұртты былай 
қойғанда, қаладағы 45 мыңнан астам тұрғынның баспаналары мен мал-
мүлкін тастай қашқан бейнежазбасы жүрегімізді сыздатты. Жарылыс 3 
адамның өмірін жалмады.

Осы төтенше жағдайдан кейін 1 айдан аса уақыт өтті. Арыс 
қаласының қазіргі тыныс-тіршілігі қандай? Осы қалада жары-
лыстан қираған үйлерді қалпына келтіріп жатқан жерлестеріміз 
– қызылордалық құрылысшылар қалай еңбек етуде? Олар қандай 
жағдайда, қалай өмір сүріп жатыр? Міне, осыны білмекке Арыс 
қаласына арнайы сапарға шыққан болатынбыз.

«МҰНДАҒЫ ӘР СӘТ – ТАРИХ»

Теміржол – тіршіліктің күретамыры

Жастарды
қолдау қажет

Қасым-Жомарт Тоқаев 
ақын, қоғам қайраткері 
Нұрлан Оразалинді 
қабылдады.

Кездесу барысында Мем-
лекет басшысына еліміздегі 
әдебиет пен өнердің жағдайы, 
рухани құндылықтар туралы 
мәлімет берілді.

Қасым-Жомарт Тоқаев руха-
ни құндылықтар ел дамуындағы 
маңызды фактор екеніне назар 
аударды. Қазақстан Президенті 
заман талабына сай жаңа әдеби 
шығармалар жазылып, әдебиет 
пен өнер саласында жүрген 
жастарды қолдау қажет екенін 
айтты. 

Жоспарымен
танысты

Мемлекет басшысы 
Шымкент қаласының 
әкімі Ерлан Айтахановты 
қабылдады.

Қазақстан Президенті жаңа 
әкімнің Түркістан облысынан 
қалаға қосылған елді мекендер-
ге жол салу, газ тарту, электр 
жарығымен және ауыз сумен 
қамту бойынша жоспарымен 
танысты.

Кездесу  соңында  Қасым-
Жомарт Тоқаев Ерлан 
Айтахановқа қала тұрғын дары-
ның өмір сүру сапасын арттыру 
бойынша бірқатар нақты тап-
сырмалар берді.

***
Мемлекет басшысының 

Жарлығымен Қазақстан Рес-
пуб ликасының Швеция Король-
дігіндегі Төтенше және Өкілетті 
Елшісі Қайрат Құдайбергенұлы 
Әбдірахманов Қазақстан Рес-
публикасының Дания Король-
дігіндегі Төтенше және Өкілетті 
Елшісі қызметін қоса атқарушы 
болып тағайындалды.

Айсәуле ҚАРАПАЕВА.

Тамылжыған тамыз айының алғашқы жексенбісі  – теміржолшылардың кәсіби мерекесі. Бұл күнді 
шойын жолдың шеберлері ерекше ықыласпен қарсы алады. Олар жылдың қай мезгілі болсын, уақытпен 
санаспай еңбек етеді. Сондықтан еңбек еленіп, жасалған жұмыс құрметтелгені абзал.  

Аталған станция өңірді электр 
қуатымен қамтамасыз етуге үлкен 
мүмкіндік туғызбақ. Сондай-ақ, 
ауадағы көмірқышқыл газының 
жылдық шығарылуын 75 мың 
тоннаға азайтып, инвестиция тартуға 
мүмкіндік береді деген сенім бар. 
Аудан әкімі Әшім Оразбекұлының 

айтуынша, бұл күн-электр станциясы 
күніне 50 мВт электр қуатын өндіре 
алады.

– Бұл үлкен өндіріс орны болғалы 
тұр. Жұмысы қарқынды жүруде. 
Үстіміздегі жылдың желтоқсан ай-
ына дейін құрылысы бітеді. Бұған 
дейін осындай баламалы күн энергия-

сын тұтыну арқылы қазір аудандағы 
кейбір өндіріс орындары мен ша-
руа қожалықтары өздерінің ішкі 
қажеттіліктерін өтеп отыр. Бүгінде 
аудан бойынша олар сағатына 808 кВт 
баламалы күн-электр энергиясын пай-
далануда.  Бұл экологиялық жағынан 
да халыққа өте тиімді, – деді әкім.

Жобаны «Қазына Капитал менедж-
мент» АҚ және «Юнайтед Грин» 
британдық холдингі қаржыландыруда. 

200-ден астам жергілікті тұрғын еңбек 
етіп жатқан нысан іске қосылған 
соң 23 адамды тұрақты жұмыспен 
қамтитын болады.

– Мемлекеттік қолдау арқылы 
жүзеге асырылып жатқан жобаға біз 
де көмек беріп, әрі қарай ауқымын 
кеңейтуге, дамытуға дайынбыз. 

Алдағы уақытта әлеуметтік көмек 
есебінде күн-электр станциясы жақын 
орналасқан елді мекен тұрғындарына 
жеңілдіктер көрсетілу жағын 
қарастырған жөн, – деді облыс әкімі.

Мұнан соң өңір басшысы Тартоғай 
ауылдық округінде 2016 жылы тамыз 
айында пайдалануға берілген, жеке 
кәсіпкер Нағашыбай Серікбайдың на-
убайханасында болды. Шағын нау-
байхана күніне 250-300 бөлке нан, 150 

тоқаш, 100 самса және 100 шелпек 
шығарып, ауыл дүкендерін, көрші елді 
мекендер және ЗК-169/4 мекемесін өз 
өнімдерімен қамтамасыз етіп келеді.

– Осыдан үш жыл бұрын «Ауыл 
шаруашылығын қаржылай қолдау» 
қорынан 2,3 миллион, ал Өңірлік 
инвес тиция орталығынан 3 миллион 

теңге несие алып, кәсібімізді бастадық. 
Оған дейін ұзақ жылдар өз үйімізде 
отбасылық бизнес ретінде айналысып 
келгенбіз. Бес адам жұмыспен тұрақты 
қамтылды. Өз іскерлігін дамытуға 
ұмтылған жастар мемлекетімізден 
әрқашан қолдау табуда, – дейді 
тартоғайлық кәсіпкер Н.Серікбай.

Облыс әкімі осы елді мекендегі 
ауылдық клубтың жұмысымен таны-
сып, тұрғындармен кездесті. 

Аймақ басшысы Бала би елді 
мекеніндегі № 50 орта мектепке 
барып, ауданның жаңа оқу жылы-
на дайындығын қарады. Сондай-
ақ, Бәйгеқұм ауылдық округінде 
орналасқан 150 орындық клубтың 
жұмысымен танысты.

ШИЕЛІ АУДАНЫ: ӨНДІРІСТІ ӨҢІРДІҢ ӨРІСІ КЕҢ

Ержан ҚОЖАСОВ.

Бұған дейін облыс әкімі Қуанышбек Ысқақов Арал, Қазалы, 
Қармақшы және Жалағаш аудандарында болып, бірқатар әлеуметтік 
және өндірістік орындармен танысты, тұрғындарымен кездесіп, елдің 
тыныс-тіршілігін бағамдап, алда тұрған міндеттерді пысықтады. 
Осы аптада облыс басшысының жұмыс сапары оңтүстік аудандар-
да жалғасты. Алдымен Шиелі ауданы Сұлутөбе ауылдық округінде 
орналасқан «Байқоңыр Солар» ЖШС күн-электр станциясы 
құрылысының іргетасын қалау рәсіміне қатысты.

Сапар басы «Батыс Еуропа – Ба-
тыс Қытай» автожолының бойынан 
салынып жатқан қызмет көрсету 
кешенінен бастау алды. «Жан-Арай» 
серіктестігі қолға алған тірлікке 
кәсіпкер тарапынан 370 млн теңге 
инвестиция салынған. Мұнда алма 
бағы егіліп, жаңа технологиялар 
өндіріске енгізілген. Сондай-ақ, 300 
орындық мейрамхана, 150 орындық 

қоғамдық тамақтану ғимараты, мо-
тель, кемпинг, сауда, ойын-сауық 
аймағы, медициналық жәрдем бекеті, 
автокөліктерге техни калық қызмет 
көрсету станциясы, жанар-жағармай 
құю бекеті, бөл шек сауда, автокөлік 
жуу орындары бар.

Ел экономикасының серпінді да-
муы өндіріспен өзектес. Жаңақорған 
ауданында «СКЗ-U» мекемесінің 

күкірт қышқылы зауыты жұмыс 
істейді. Бұл – жапониялық «Marubeni»,  
«TEPCO» корпорацияларымен және 
канадалық «UrаniumOne» ком-
паниясымен бірлесіп «Қазатом-
өнеркәсіп» ҰАК» АҚ іске асырып 
отырған жоба. Аймақ басшысы меке-
ме қыз меткерлерімен кездесіп, жұмыс 
барысымен танысты.

Кеше облыс әкімі Қуанышбек Ысқақовтың жұмыс сапары 
Жаңақорған ауданында жалғасты.

Өрелі істері өрге бастаған қарт Қаратау бөктеріндегі жұрттың 
тыныс-тіршілігі де жанданған. Өндірісі өркен жайып, тамыры тереңге 
тартқан бірлігі мызғымас мекенде 85 мыңға жуық тұрғын бар. Аймақ 
басшысы ауданның әлеуметтік-экономикалық дамуымен танысып, 
тұрғындармен кездесті. Сондай-ақ, мемлекеттік-жекеменшік әріптестік 
аясында салынған емдеу мекемелерінің ашылу рәсіміне қатысты.

ЖАҢАҚОРҒАН АУДАНЫ: ЕЛ ЕҢСЕСІН ТІКТЕЙТІН ЕЛЕУЛІ ІСТЕР

Көпбалалы аналардың тұрмыстық 
жағдайын жақсарту үшін берілетін 
атаулы әлеуметтік көмектің төлене 
бастағанына бес айдай уақыт болды. 
Оған бюджеттен (республикалық бюд-
жеттен 13,5 млрд, жергілікті бюджеттен 
1,3 млрд) 14,8 млрд теңге қаралған. 

Шілденің 1-дегі мәлімет бойынша 22170 
отбасындағы 114657 адамға 6,4 млрд теңгеге 
атаулы әлеуметтік көмек тағайындалып, 
төленді. Оның ішінде, 18 жасқа дейінгі 72752 
балаға (63,5%) 20789 теңгеден кепілдендірілген 
төлем төленді. 

Атаулы әлеуметтік көмек алушылар 
құрамына талдау жасасақ,  63,5%-і – 18 жасқа 
дейінгі балалар, 0,9%-і  – зейнеткерлер, 0,6%-і 
– мүгедектер, 4,5%-і – күндізгі оқу нысанында 
оқитын студенттер, 14,6%-і – бала күтімімен 
отырғандар, 13%-і өтініш беру мезетінде 
жұмысы барлар, 1,1%-і – өзін-өзі жұмыспен 
қамтығандар, 1%-і  – жұмыссыздар, 0,8%-і – 
мүгедек баланың, І-ІІ топтағы мүгедектердің 
күтімімен айналысатындар. Облыс бойынша 
атаулы әлеуметтік көмек алушылар саны 3,3 
есеге (34312 адамнан 114657 адамға), оның 
ішінде, Қызылорда қаласында 3,9, Қармақшыда  
3,6, Жаңақорғанда 3,4, Шиеліде 3,2, Жалағашта 
3 есеге артып отыр.

Ал еңбекке жарамды жастағылар саны 28030 
адамның 12 проценті  (3356 адам) жұмыспен 
қамтудың белсенді шараларына қатыса ала-
ды және олармен әлеуметтік келісімшарттар 
жасалуы қажет. Бүгінде әлеуметтік келісім-
шарттардың 31,3 проценті жасалып, 199 адам 
жұмыспен қамтудың белсенді шараларымен 
қамтылды. 

Мемлекет басшысының атаулы әлеуметтік 
көмектің атаулылығын арттыруға байла-
нысты берген тапсырмасын жүзеге асыру 
мақсатында Еңбек және халықты әлеуметтік 
қорғау министрлігінің жанынан құрылған 
мониторингтік топ өңірде екі рет Арал, Қазалы, 
Сырдария, Жалағаш, Шиелі, Жаңақорған ау-
дандары мен Қызылорда қаласында болып, 
төлемдерді ұйымдастыруда практикалық және 
әдіснамалық көмек көрсетті. 

Қабылданған құжаттарды ішінара тексеру 
барысында шартты ақшалай көмек алушыларда 
әлеу меттік келісім-шарттар мен жеке жоспар-
дың болмауы, құжаттардың электрондық 
макетіне қатысты кемшіліктер орын алды. 
Кемшіліктер бойынша тиісті жұмыстар 
жүргізуге аудандық, қалалық арнайы комис-
сиялар құрылды. Облыстық жұмыспен қамту 
және әлеуметтік бағдарламалар басқармасынан 
құрылған 3 мобильдік топ АӘК алушылардың 
жеке істерін түгендеумен айналысып жа-
тыр. Басқарманың мобильдік топтары шарт-
ты ақшалай көмек алушылармен министрлік 
дайындаған іс-қимылдар алгоритміне сәйкес, 
облыс бойынша кіріс департаменті нөлдік 
табыс көрсеткен жеке кәсіпкерлер және 
кәсіпкерлігін тоқтатқан тұлғалармен жұмыс 
жүргізуде. 

Жұмыспен қамту орталықтары 
мамандарының біліктілігін арттыру бойынша 
оқу семинары ұйымдастырылды. Кемшілік 
анықталған 1173 құжат қайта қаралып,  1045 
құжат қалпына келтірілді, 27 құжат бойынша 
3,2 млн теңге бюджетке қайтарылды, 4 құжат 
бойынша төлем тоқтатылды, 101 құжат бойын-
ша қайта тексеру жұмыстары жалғасуда.

«СБ» ақпарат.

Атаулы 
әлеуметтік 
көмекті 
кімдер алды?

Ашық есік күні
5 тамыз – Медиация күні аясында облыстық 

Қазақстан халқы ассамблеясы «Бітім» медиация 
орталығымен бірлесіп, медиация тәсілі арқылы 
дауларды шешуді түсіндіру мақсатында «Ашық 
есік күні» акциясын ұйымдастырады. 

Акция 5 тамыз сағат 10.00-17.00 аралығында 
«Достық үйінде» (Қызылорда қ., Ы. Жақаев 
көшесі № 24) өткізіледі. Шара барысында кәсіби 
және қоғамдық медиаторлар келесі мәселелер 
бойынша АҚЫСЫЗ НЕГІЗДЕ кеңестер беріп, 
медиациялық келісім әзірлейді: 

- Отбасы-неке дауы; 
- Әкімшілік, азаматтық және қылмыстық 

істер; 
- Меншіктік, жер, жылжымайтын мүлікке 

қатысты дау; 
- Банктер, микроқаржылық және 

коллекторлық ұйымдармен дау; 
- Еңбек, жұмыс беруші мен қызметкер 

арасындағы дау; 
- Қызмет көрсету саласында, сапаға қатысты 

дау; 
- Өзге де даулы мәселелер. 
Дауды шешу бойынша кеңес алу үшін 

«Достық үйіне» келіп, медиаторларға қажетті 
сұрақтарыңызды қою жеткілікті. 

Медиациялық келісім қажет болған 
жағдайда дауласушы тараптар жеке куәлігімен 
медиаторға келуі қажет.

Қосымша ақпарат алу үшін 8/7242/ 
700214, 87774517770 байланыс нөмірлеріне 

хабарласуға болады.

Сапар барысында Қуанышбек 
Ысқақов Жөлек ауылындағы 
мемлекеттік-жекеменшік әріптестік 
аясында салынған дәрігерлік-амбу-
латориялық емхананың ашылу 
салтанатына қатысты. Жаңадан 
ашылған, 15 бөлмеден тұратын ем-
деу мекемесінде күндізгі стацио-
нар, акушерлік қызмет, химазатор, 
егу сияқты қызмет түрлері бар.

– Өздеріңіз білесіздер, мемле-
кет тарапынан әлеуметтік саланы 
қолдау үшін көптеген жұмыстар жа-
салып жатыр. Облыстық бюджеттің 
жартысынан көбі әлеуметтік салаға 
жұмсалуда. Өткен жылы облыс-
та 5 аурухана, 9 медициналық ам-
булатория салынған. Биылдың 
өзінде ауылдық жерлерде 9 емдеу 
мекемесі бой көтерген. Осының 
барлығы мемлекет тарапынан елдің 
ең басты байлығы – адам және оның 
денсаулығына жасалған жағдай деп 
білеміз. Сондай-ақ, мемлекеттік 
қызметкерлердің айлығы 1 мау-
сымнан бастап 30%-ке көбейді. Об-
лыс әкімдігі тарапынан да әрі қарай 
тиісті қолдау көрсетілетін болады, 
– деді облыс әкімі өз сөзінде.

Дәрігерлік амбулаторияда аға 
мейірбике болып қызмет жасайтын 
Ғалия Сұлтанқызының айтуынша, 
ауылдағы 1700-ден аса тұрғынға 
он қызметкер медициналық көмек 
көрсетеді. Әсіресе, балалар мен 
аналарға, қарттарға  ерекше қызмет 
жасалады.

Облыс әкімі Алғабас ауылын-
да 2017 жылы ашылған спорттық 
сауықтыру кешенінде болып, 
одан соң Шиелі кентіндегі құбыр 
зауытының жұмысымен танысты. 
Облыстағы ірі өндіріс орнының 
бірі саналатын зауыттың жалпы 
алаңы 30 гектар жерді алып жатса, 
қуаттылығы жылына – 1 млн 600 
мың метр құбыр. Кәсіпорын 104 
адамды жұмыспен қамтып, төмен 
қысымдағы полиэтилен (ПНД), по-
ливенилхлорит (ПВХ) құбырлары, 
газ және технологиялық құбырлар, 
т.б. өнімдерімен елдің ішкі сұра-
нысын қанағаттандырып отыр.

– Мұнда жұмыс жасай тын-
дардың барлығы – жергілікті жердің 
азаматтары. Біздің өнімге тапсырыс 
беретіндер – «Қазатомөнеркәсіп» 
компаниясы мен жергілікті су 

мен газ жүргізуші мекемелер. Со-
нымен қатар, көрші Түркістан 
облысы, Маңғыстау және өзге 
аймақтардан да тапсырыс жиі 
түсуде. Ал шикізатты бұрын Ресей-
ден, Оңтүстік Кореядан алдырушы 
едік, қазір қосымша Өзбекстаннан 
және кейбір қоспаларды Қытайдан 
келеді, – дейді зауыт директорының 
орынбасары Арман Әбдіқадыров.

Облыс басшысы даңқты 
күрішші Ыбырай Жақаев ауылын-
да болды. Тұрғындармен кездесіп, 
емен-жарқын пікір алмасты. 
Мұнан соң аудан орталығындағы 
«Думан-Шиелі» ЖШС-ның арна-
улы әлеуметтік қызметтер көрсету 
орталығында болды. Арнайы 
ашылған орталықта 54 қызметкер 
жұмыс істейді. Емделушілердің 
басым көпшілігі зейнеткерлер 
мен жасына байланысты өзіне 
қызмет көрсетуге мүмкіндігі жоқ 
тұрғындар және тірек-қимылы 
бұзылған мүгедек балалар.

– Біз жылына осы орталықта 
1-1,5 ай жатып ем аламыз. Осын-
дағы ұжымға рахмет. Үйдегі 
балалардай қарап, барлық жағ-

дайымызды жасап отыр. Зейнеткер-
лер мен мүгедек балаларға қамқор 
болып отырған орталыққа алғыстан 
басқа айтарымыз жоқ, – дейді зей-
неткерлер Айтбек Шахаев пен 
Амангүл Қаражанова.

Облыс әкімінің жұмыс сапары 
«Бастау» сауықтыру кешенінде, 
«Қазатомөнеркәсіп» ҰАК» АҚ-ға 
қарасты 400-ден астам жұмысшысы 
бар №6 кен басқармасында және 
жеке кәсіпкер Б.Әшірбековтің 
өндірістік қуаты тәулігіне 86 тон-
на күріш ақтайтын әрі 30 тоннаға 
жуық күріш жармасын шығаруға 
әлеуетті зауытында жалғасты. 

Сондай-ақ, аймақ басшысы 
үлкен өндіріс ошағы «Гежуба 
Шиелі Цемент» ЖШС-да болды. 
Бұл зауыт – Қазақстан мен Қы тай 
арасындағы ынтымақтастық жо-
балардың ең үлкені.  Зауыт жылына 
1 миллион тонна өнім өндіреді. 

Айта кетейік, кәсіпорынға 
индустриялық аймақтан 52 гек-
тар жер учаскесі берілген еді. 
2017 жылы 22 желтоқсанда ҚР 
Индустриялық-инновациялық 
даму министрлігінен преферен-

ция алуға инвестициялық келісім-
шартқа және әктасын шығаруға 
тиісті құжаттарға қол қойылған. 
Сонымен қатар, кәсіпорын ұжымы 
қоғамдық қызметке де белсене ара-
ласады. Өткен жылдың өзінде олар 
қоғамға жалпы сомасы 11 мил-
лион теңгеден астам қаржы бөліп, 
әлеуметтік көмек көрсеткен.

Сонымен қатар Қуанышбек 
Досмайылұлы «Ару Ана» түйе 
сүтін өңдеу цехының жұмысымен 
танысты. Бұл цех күніне арнайы 
Бала би ауылынан жеткізілетін түйе 
сүтінен 400 литр шұбат өндіреді. 
Мұнан өзге осы жануар сүтінен 
балмұздақ, құрт та дайындайды. 
Шыққан өнім көрші аудандар мен 
Алматы, Ақтөбе және Қызылорда 
қаласына жөнелтілуде.

Сапар барысында Н.Бекежанов 
ауылындағы құрылысы был-
тыр  ғана басталып, биыл 
пайдалануға берілген дәрігерлік 
амбулаторияның ашылу рәсімі өтті. 
Облыс әкімі қатысқан шарада ауыл 
ақсақалдары мен тұрғындар  жаңа 
нысанның ашылғанына ыстық 
ықыластарын білдірді. 

– Бұл дәрігерлік-амбула-
ториялық емхана 18 бөлмеден 
тұрады, яғни 5 орынды күндізгі ста-
ционар бөлімі, балаларға арналған 
бөлмелер, акушерлік, химазатор, 
ине шаншу және егу бөлмелері де 
бар. Екі жарым мың халыққа емдік 
шара көрсетіп келеміз. Бұрынғы 
ескі ғимарат тар болды. Бұйырса, 
жаңа нысанда жаңа леппен ауыл 
тұрғындарына қызмет ететін бола-
мыз, – дейді емхананың аға дәрігері 
Гүлмира Жұмашева.

Айта кетейік, ауылдағы ем-
хана да мемлекеттік-жекеменшік 
әріптестік аясында салынған. 
Мердігер «Әшірбеков» ЖК басшы-
сы Бағлан Әшірбековтің айтуынша, 
жобаның жалпы құны 160 миллион 
теңгеден астам қаржыны құраған. 

– Дәрігерлік-амбулатория лық 
емха наны салу өзім еңбек етіп, өсіп-
өнген жерге сәл де болса септігім 
тисе деген мақсаттан туған еді. Мен 
осы ауылда біраз жыл агроном бо-
лып, күріш шаруашылығында тер 
төктім. Мемлекеттік-жекеменшік 
әріптестік аясындағы ең алғашқы 
жұмысым да осы. Бұдан бөлек, 
осы ауылда сол әріптестік ая-
сында спорт кешенін салып жа-
тырмыз. Оны да жылдың аяғына 
дейін тапсырамыз деген сенім 
бар. Халық денсаулығына қажетті 
нысандардың болуына септігім 
тисе, басты мақсат орындалды деп 
есептеймін, – дейді кәсіпкер.

Аймақ басшысы барған тағы 
бір кәсіпкерлік нысан «Асылхан» 
шаруа қожалығының сүт және 
сүт өнімдерін өндіру цехы бол-
ды. Тәулігіне бір тоннаға дейін 
сүт өнімдерін халыққа ұсынатын 
шағын өндірістің келешегі зор. 12 
адамды жұмыспен қамтыған цех 
осыдан екі жыл бұрын ашылған бо-
латын.

Шиелі сапарында Қуанышбек 
Ысқақов жоғарыда айтылған елді 
мекендердің тұрғындарымен де 
кездесіп, жергілікті халықтың 
тыныс-тіршілігімен танысты. Сон-
дай-ақ, барлық деңгейдегі әкім-
дерге тұрғындардың жұмыс сыздық 
мәселесін шешу керектігін қатаң 
тапсырды. Облыс әкімінің ендігі 
жұмыс сапары Жаңақорған ауда-
нында жалғасқан еді.

ШИЕЛІ АУДАНЫ: ӨНДІРІСТІ ӨҢІРДІҢ ӨРІСІ КЕҢ

ЖАҢАҚОРҒАН АУДАНЫ: ЕЛ ЕҢСЕСІН ТІКТЕЙТІН ЕЛЕУЛІ ІСТЕР
Айта кетейік, 2013 жылы 

қуаттылығы сағатына 420 кВт 
электр энергиясын өндіретін стан-
ция іске қосылып, зауытты электр 
энергиясымен толық қамтамасыз 
етуде. 285 адам жұмыс істейтін 
кәсіпорында жылына 500 мың 
тонна, күніне 1,5 мың тонна өнім 
шығарылады.

– Аграрлы өңірде химиялық 
зауыттың жұмыс істеуі – айтуға 
тұ рарлық жетістік. Мұнда қыз-
мет керлерге барлық жағдай жа-
сал ған. Осы жерден нан тауып 
жүрген азаматтардың тең жарты-
сы жергілікті тұрғындар. Қай 
қырынан алсақ та еңбек ел игілігіне 
бағытталады. Осы маңдағы Кей-
ден ауылына су апару үшін жы-
лына 4 млн теңгенің электр энер-
гиясын жұмсаймыз. Нәтижесінде 
тұрғындар егінін егіп, өнімін те-
руде. Әсіресе, кейдендіктер жүгері 
егуге көп машықтанған, – дейді 
кәсіп орынның бас директоры Ма-
дихан Бекжанов.

Мұнан соң облыс әкімі Жаңа-
қор ған кентінде дене шынықтыру-
сауықтыру спорт кешеніне барды. 
Кешенде күрестің бірнеше түрі, 
таэквондо, ауыр атлетика, шах-
мат тәрізді 7 секцияға 300-ге жуық 
бала қатысады. Оларды 7 жат тық-
тырушы спорт түрлеріне баулуда.

Ауданда халықты әлеуметтік 
қолдау жағы алдыңғы қатарда. 
Мұнда 2987 отбасы, 17176 адамға 
мемлекеттік атаулы әлеуметтік 
көмек тағайындалған. Сонымен 
қатар, аудан бойынша 268 отбасы-
на азық-түліктей көмек беріліпті. 
Сапар барысында Қуанышбек 
Ысқақов әлеуметтік көмек алушы 
Жанат Мұзаффарованың үйінде 
болды. Отағасы Жарылқасын Хай-
даров – жұмыссыз, ал Жанат ба-
зарда. Алты баланың анасы. Күміс 
алқа иегері.

– Әлеуметтік көмек алдық. Бала-
лардың тамағы мен киім-кешегіне 
демеу болды. Бір-бірімізге құла-
ғанда қолдау көрсетіп, қол ты-
ғымыздан демеп, сүрінгенде 
сүйеніш болған елімнен айналдым, 
– дейді ол.

Ауданда көпбалалы отбасылар 
қамқорлыққа бөленген. «Жаңарған 
Жаңақорған жастары» еріктілер 
тобының бастамасымен көпбалалы 
отбасыларға арналған жеке тұрғын 
үй салуға жұмылған елдің игі ісіне 
аймақ басшысы да куә болды. Екі 
тұрғын үйдің іргетасын қалауға 
қатысты.

– Ұланғайыр атырабымыз қан-
дай кең болса, қазақтың пейілі де 
сондай дархан. Басқа аудан аза-
маттары сіздерден үлгі алсын. Бас-

таманы көтеріңіздер, оны қолдау 
– біздің міндетіміз. Қазақта «Асар» 
атты үлкен ұғым бар. Бұл арқылы 
сіздер ұмыт болып бара жатқан ата 
дәстүрімізді жолға қойып отырсыз-
дар, – деді Қ.Ысқақов іргетас қалау 
рәсімінде.

Аудан жастарының бастама-
сымен біріккен топ өткен жылы 
А.Исаметоваға 4 бөлмелі баспана 
салып берген еді. Биыл жал ғыз-
басты ана А.Беласароваға 4 бөл мелі 
үй тұрғызды. Жас тардың игі ісіне 
аймақ басшысы қолдау білдіріп, оң 
бағасын берді. 

Жұмыс сапары кезінде аймақ 
басшысы «Байкен-U» ЖШС кәсіп-
орнының жұмысымен таныс ты. 
Серіктестік табиғи уранды жера-
сты ұңғылап шаю әдісі арқылы 
жылына 1000 тонна өнім  өндіреді. 
Мұнда 500 адам тұрақты жұмыспен 
қамтылған. 

Ауданда жол жөндеу жұмыс-
тары да қолға алыныпты. Облыс 
әкімі «Жаңарық – Келінтөбе» бағы-
тындағы автожолдың жай-күйімен 
танысты. Облыстық маңызы бар 
«Самара - Шымкент - Жаңақорған 
- Түгіскен - Келінтөбе» автомобиль 
жолының 8,7-шақырымындағы 
көпір апатты жағдайда тұр. Уақыт 
ұзатпай шешілуге тиіс мәсе-
ленің мәнісіне қаныққан облыс 
әкімі жөндеу жұмыстарының жо-
ғары сапада орындалуын тап-
сырды. Бұл күнде жобалау-сме-
талық құжаттамасы әзірленіп, 
мемлекеттік сараптаманың оң 

қорытындысы алынған.
– Бұл көпір сонау 1976-1977 

жылдары салынған. Содан бері 
жөндеу көрмеген. Апатты деп та-
нылып, 205 млн теңгеге жобалау-
сметалық құжаттары әзірленді. 
Канал Түгіскен массивіне жатады. 
Жаңарық елді мекеніне су апара-
ды. Он бір мыңға жуық халыққа 
қызмет көрсететін нысан мәселесі 
шешіледі деп ойлаймын, – дейді 
аудандық тұрғын үй-коммуналдық 
шаруашылығы, жолаушылар та-
сымалы және автомобиль жолда-
ры бөлімінің басшысы Есдәулет 
Сейілов.

Сапар барысында Қуанышбек 
Досмайылұлы Өзгент елді меке-
ніндегі мемлекеттік-жеке меншік 
әріптестік аясында салынған дәрі-
герлік амбулаторияның салтанатты 
ашылу рәсіміне қатысты. Нысан 
дәрігерлік қабылдау бөлімі, лабора-
тория, егу бөлмесі, әйелдерге кеңес 
беру, ерлерді қарау бөлмесі тәрізді 
арнайы кабинеттермен, заманауи 
құрал-жабдықтармен жасақталған. 
Жалпы құны 163 млн теңгені 
құрайды. Жиырма адам жұмыспен 
қамтылған нысанның ашылуына 
жиналған халықтың қуанышы зор.

– Облыстық бюджеттің 54 про-
центі әлеуметтік салаға бағыт тал-
ған. Оның ішінде денсаулық сақтау, 
білім беру, халықты әлеу меттік 
қолдау бар. Денсаулық сақ тау са-
ласы бойынша көптеген нысандар 
пайдалануға берілді. Жұртшылық 
олардың игілігін көруде. Заман 

дамыған са йын құрал-жабдық та, 
маман деңгейі де жоғарылайды. 
Сапалы қызмет көрсететін емдеу 
мекемелеріңіз құтты болсын, – деді 
облыс әкімі салтанатты шарада.

Мұндай нысан Ақүйік елді 
меке нінде де ашылды. 27 адам-
ды тұрақты жұмыспен қамтыған 
дәрі  герлік амбулаторияның жал-
пы құны 157 млн теңгені құрайды. 
Облыс әкімі мұндағы салтанат-
ты шараға да қатысып, халықпен 
кездесті.

Бұдан әрі аймақ басшысы облыс-
тық олимпиадалар және қосымша 
білім беру орталығында болды. 
Мұнда Арыс қаласынан 150 бала 
тегін тынығып жатыр. Солардың 
бірі – Нұрдәулет Арапбек.

– Арыстан келгенімізге бірнеше 
күн ғана болды. Демалысымыз 
жақ сы өтіп жатыр. Көне қалаларға 
сая хаттап, тарихты таныдық. Әр 
күні бір-біріне ұқсамайтын түр лі 
шаралар өтеді. Концерттік бағ дар-
ламаларда белсенділік танытып 
жүр міз. Осында Қармақшы ауданы-
нан келген балалар да бар. Жаңа 
дос  тар таптық. Қызылорда облысы-
на келгеніме қуаныштымын, – 
дейді ол.

Облыс әкімі «Шалқия-Цинк 
ЛТД» АҚ кәсіпорнында сапарын 
жал ғастырды. Мұнда 450-ге жуық 
адам жұмыспен қамтылған. Кен 
байыту комбинатының өнімдерін 
гидро металлургиялық әдіспен 
өңдеп, мырыш пен құра мын да 
қорғасын, мыс, күміс және басқа 

да сирек кездесетін метал дары бар 
қорғасын кегін алу жос парлануда. 
Ол үшін кен байыту комбинатының 
жанынан метал лургиялық за-
уыт салынатын бола ды. Мұндағы 
қазба байлықтың қоры 265 млн 
тонна шамасында. Бүгінге дейін 
«Шалқия» кенішінде ұзындығы 1,8 
шақырымға жететін өрттен қорғау 
депосынан үш қабатты әкімшілік-
тұрмыстық ғи ма ратына және «Вы-
дачная» шахтасына дейін баратын 
жолға күрделі жөндеу жүргізілген. 

Қуанышбек Ысқақов Жайыл-
ма елді мекеніндегі №195 мектеп-
лицейіне барды. Мұнда ауданның 
жаңа оқу жылына және жылу беру 
маусымына дайындығы мәсе ле лері 
қаралды. Аймақ басшысы жауап-
ты мамандарға дайындық жұмыс-
тарына мән беріп, дер кезінде тиісті 
шараларды атқаруды тапсырды.

Ауданда 2010 жылдан бері 21 
мектеп пайдалануға беріліпті. Биыл 
Жаңарық ауылында, май бекеті 
аумағында және «Ипподром» 
шағын ауданында 300 орындық 
жаңа мектептердің құрылысына 
құжаттар дайындалуда. Ауданда 17 
мыңнан астам оқушы Білім күнін 
қарсы алса, оның 2250-і бірінші 
сыныпқа қадам басады.

– Бұл білім ошағы – 2014 жылы 
ашылған жаңа мектеп. Жоғары 
сапалы материалдық базамен 
жасақталған. Робототехника, хи-
мия, физика тәрізді кабинеттер ең 
соны технологияларға ие. Ғылыми 
жобалар байқауынан да, спорттан 
да, білімнен де, тіпті робототех-
ника үйірмелерінің жарысынан 
да шәкірттеріміз алдыңғы орында 
көрініп келеді. Жаңа оқу жылы-
на сақадай саймыз. 307 бала білім 
алады, 40 бала бірінші сыныпқа 
қабылданады, – дейді Жайылма 
елді мекеніндегі №195 мектеп-ли-
цей директоры Жанат Жүсіпова.

Сапар соңы Сығанақ тарихи 
қалашығын реставрациялау жұ-
мыстарымен танысумен қоры тын-
дыланды. Қалашыққа Қ.А.Ясауи 
атындағы Халықаралық қазақ-түрік 
университетінің ғалымдары 2003 
жылдан бастап археологиялық 
ғылыми-зерттеу жұмыстарын жүр-
гі зіп келеді. «Мәдени мұра» бағ-
дарламасы аясында жүргізілген 
археологиялық қазба жұмыстары 
нәтижесінде қаланың шығыс 
қақпасының алдынан ғалым, ислам 
дінінің көрнекті өкілі Хиссамидин 
(XIV ғ) салғызған мешіт-медресесі 
табылған еді. Нысанды топырақтан 
тазарту, қайта қалпына келтіру 
жұмыстары жүргізілген. Аймақ 
басшысы көне дәуірден мирас боп 
қалған жәдігер қаланы аралады.



Қызылорда облысының штабы – 
Қызылорда облысы әкімінің жылжы-
малы басқару пунктіне орналасыпты. 
Бауыржан Садықовтың айтуынша, 
мұндай жылжымалы басқару пункті 
басқа бірде-бір секторда жоқ көрінеді. 
Соңғы үлгідегі заманауи техника, бай-
ланыс және басқа да қажетті құрал-
дармен жабдықталған автокөлікте 
жұмыс істеуге барлық жағдай жа-
салған. Жуырда облыс әкімі Қуаныш-
бек Ысқақов арнайы келіп, жасалып 
жатқан жұмыстарды көріп, бірқатар 
тапсырма беріпті. Облыс басшысы-
ның орынбасары Мұрат Имандосов 
штаб жетекшісі ретінде барлық істі өз 
бақылауына алған.

Сыр елінің штабымен таны-
сып болған соң, Бауыржан Сұлтан-
мұратұлына қойған ең алғашқы са-
уалымыз Арыс халқының қазіргі 
қал-жағдайы туралы болды.

– Жарылыстан зардап шеккен 
тұрғындарға мемлекет тарапынан бар-
лық көмек көрсетіліп, бүгінде Арыс 
қаласының еңсесі тіктеліп келеді, – 
дейді ол. – Барлық облыстар мен 3 қа-
лаға арналып 17 секторға бөлінген қа-
лада құрылыс жұмыстары қарқынды 
жүріп жатыр. Біздің облысқа тиесілі 
№6 аумақта тұрғын үйлерді қалпына 
келтіру жұмыстары аяқталып келеді.

Оның айтуынша, қызылорда-
лықтар халыққа көмек көрсетуді 
жарылыс болған күні-ақ бастаған 
көрінеді. Сол күні аталған орталық 
Қызылорда қаласының вокзалында 
сағаттап тұрған пойыздардағы жолау-
шыларға сусындар мен ыстық тамақ 
жеткізіпті. Ал, Арыс қаласына облы-
сымыздан тиісті басқарма мамандары 
мен құрылысшылар 28 маусым күні 
келген. Үш күн бойы өздеріне тиесілі 
аймақпен жіті танысып, жасалатын 
жұмыстың ауқымын зерттеп, қажет-
ті құрылыс материалдарының есебін 
шығарған. Тура 1 шілде күні құрылыс 
жұмыстары қызу басталып кеткен.

Бауыржан ағамыз әңгімешіл екен. 
Қызылордалық құрылысшылардың 
алғашқы күннен бастап жасаған жұ-
мыстарының бәрін жатқа біледі. 
Олардың бір ай бойғы еңбектері мен 
Арыстағы күнделікті өмірлері ұялы 
телефонында мыңдаған сурет пен 
бейнежазба күйінде сақтаулы тұр. 
Соларды шетінен көрсете бастағанда, 
өзің де бірге жүргендей күй кешесің. 
«Мынау жарылыс болған күні мина 
түскен үй», – деп құрылысшылар 
еңбегін таныстырып жатыр. – Оны 
былай қалпына келтірдік. Ал, мынау 
үйдің шатыры түгел өртеніп кеткен. 
Бұл үйдің шатыры жаңадан жасалды. 
Мына бейнежазба – біздің құрылыс-
шылардың түнімен демалмай жұмыс 
жасап жатқан кезі.

Оған әр сурет қымбат. Себебі, от-
басы мен бала-шағасынан жырақта 
жүрген жандардың ерен еңбектері ер-
тең тарихқа айналарын жақсы біледі.

«288 нысан, 
221 құрылысшы»

Арыста таң ерте атады. Сон-
дықтан да болар, таңғы сағат бес-ал-
тылардың шамасында оянып аласың. 
Оның үстіне, таң қылаң берісімен 
басталып кететін құрылыс жұмыста-
рының тарс-тұрс еткен дыбыстары 
еріксіз ұйқыңнан тұрғызады.

Тағы бір ерекше атап өтерлігі 
– ауа райының қолайсыздығы. Ші-
лің гір шілденің ми қайнатар аптап 
ыстығы таң атпастан «шекеңді қыз-
дырады». Бірақ, осыған қарамастан, 
құрылысшылар жұмысты бір сәтке де 
тоқтатқан емес.

Таңғы сағат 7:00-де Қызылорда 
облысының құрылыс, сәулет және 
қала құрылысы басқармасының бас-
шысы Мұхамедиса Әлсеріков жұ-
мысын штабтағы жиыннан бастады. 
Кеше қанша үйдің жөндеу жұмыста-
ры бітті, қандай ауқымда жұмыс атқа-
рылды, бүгін қандай жұмыстар жаса-
лады, кезек күттірмей шешілуге тиісті 
қандай мәселелер бар, міне, осының 
бәрі таңғы лездемеде пысықталады.

Басқарма басшысының таңғы 
жиыны аяқталған соң, штабтың алды-
на жиналған бір топ тұрғынды көзіміз 
шалды. Олар басқарма басшысының 
немесе жауапты өкілдің қабылдауына 
келгендер екен.

– Мен Кенжеханов көшесі №87 
үйдің тұрғыны Ләззат Сүлеймено-
вамын, – деп таныстырды өзін жер-
гілікті тұрғын басқарма басшысының 
қабылдауында. – Жарылыстан зар-
дап шеккен үйімді қалпына келтіріп 
бердіңіздер. Оған алғысым шексіз. 
Ендігі өтінішім ауламдағы сарайым-
ның шытынаған кішігірім жерлерін 
жасауға көмектессеңіздер.

Басқарма басшысы оның өтінішін 
тыңдап шығып, ондай жұмыс мін-
деттеріне кірмесе де қол ұшын со-
зуға уәде берді. Бір байқағанымыз 
– мұндай өтініш айтып келетіндердің 
қарасы күнұзақ үзілмейді. Жасыра-
тыны жоқ, арасында ақылға сыймай-
тын, орынсыз өтініш айтатындары 
да кездеседі. Бірақ, қызылордалық 
құрылысшылар өздеріне қосымша 
жүк болса да, тұрғындардың бетін 
қайтармауға тырысады екен.

– Қызылорда облысына бекітілген 
Арыс қаласының №6 аумағындағы 
14 көшеде барлығы 288 нысан орна-
ласқан. Оның ішінде 5 әлеуметтік, 15 

кәсіпкерлік нысан, 268 жеке тұрғын 
үй бар. Әлеуметтік нысанның құра-
мында 2 балабақша, 1 мешіт, 1 тө-
тенше жағдайлар бөлімінің ғимараты 
және 1 өнер мектебі болса, кәсіпкер-
лік нысандар 5 дүкен, 2 монша, 2 жа-
нар-жағармай бекеті, 1 техникалық 
қызмет көрсету орталығынан тұра-
ды. Жалпы, 1 шілдеден бері Арыс 
қаласында нысандар мен тұрғын үй-
лерді қалпына келтіру жұмыстарын 
жүргізуге Сыр еліндегі 20 құрылыс 

компаниясынан құралған 4 топ тиісті 
аймақтарға бөлініп, барлығы 221 қы-
зылордалық құрылысшы еңбек етіп 
жатыр, – дейді Мұхамедиса Абдрах-
манұлы бізбен әңгімесінде.

Басқарма басшысының мәліметін-
ше, облыс әкімдігі тарапынан 268 
жеке тұрғын үйдің 53340 шаршы метр 
шатырларын ауыстыру, 4064 шаршы 
метр терезелерді қайта орнату (метал-
лопластик), қабырғалар, едендер мен 
төбелерді (гипсокартон, декорпанель) 
жөндеу, әрлеу-сырлау жұмыстарын 
жүргізу жоспарланған. Бұл жұмы-
стардың болжалды құны 850 млн тең-
гені құрайды. Оның 425 млн теңге – 
республикалық, қалған 425 млн теңге 
облыстық бюджеттен бөлініпті.

– Бүгінгі күні мина түсіп, толық 
өртенген 4 үйді бұзып, орнын тегіс-
теу жұмыстары аяқталды. Өртенген 
3 үйдің орнына облыс әкімдігі тара-
пынан үй иелерінің келісімі негізінде 
жаңа үй сатып алып берілді. Жаңадан 
сатып алынған үйлердің барлығына 
толықтай қайта жөндеу жұмыстары 
жүргізілді. Енді 93 жастағы кейуанаға 
сатып алынатын үйдің құжаттарын 
рәсімдеп жатырмыз, – деді басқарма 
басшысы.

Құрылыс жұмыстары үшін Қызы-
лорда қаласынан 1290 шаршы метр 
әйнек, 3800 шаршы метр металл про-
филі, есіктер және ағаштар жеткізіл-
ген. Қызылордадан арнайы көшіріліп 
әкелген 4 металлопластикалық цех 
тұрақты жұмыс жасап тұрған көрі-
неді. Бұған қоса облыстан газель, 
манипулятор, жүк көтергіш кран 
секілді – барлығы 6 техника жұмыл-
дырылған.

Осының арқасында біз барған күні 
қызылордалық құрылысшылар әлеу-
меттік және кәсіпкерлік нысандарды 
қоспағанда, 264 тұрғын үйге жөндеу, 
құрылыс-монтаждау жұмыстарын 
аяқтап, толық қалпына келтіріліпті. 
Қалған 4 үйді қалпына келтіру жұ-
мыстары қызу жүріп жатыр екен. 
Құрылысшылардың қарқынына қарап 
ол үйлердің де жөндеу жұмыстары 
тез арада бітетініне көзіңіз жетеді.

– Жалпы, барлық жұмыстар 
жоспарға сәйкес белгіленген уақыт-
та толық аяқталатын болады, – деді 
М.Әлсеріков.

«Әрбір тұрғынның өтініші 
ескеріліп жатыр»

Облыстық құрылыс, сәулет және 
қала құрылысы басқармасының бас-
шысы Мұхамедиса Абдрахманұлынан 
жерлестеріміз атқарып жатқан жұмы-
стардың мән-жайына қаныққан соң, 
біздің өңірге тиесілі аумақтағы жүріп 
жатқан құрылыс жұмыстарын өз 
көзімізбен көруге шықтық. Жолбас-
шымыз – Ілесбек Әлмаханов. Аталған 
басқармада бөлім бастығы болып 
қыз мет етеді.

Айтуынша, құрылыс жұмыстары 

басталмас бұрын құрамында мемле-
кеттік органдар, құрылыс, жобалау, 
техникалық қадағалаушы мамандары 
бар 66 адамнан тұратын арнайы топ 
белгіленген аумақтағы үйлер мен ғи-
мараттардың шығынын анықтаған.

– Бір қаладағы нысандарды жөн-
деу, бірқатарын жаңадан салу – өте 
қиын шаруа. Бір үй салудың өзі ма-
шақаты мол жұмыс екенін білеміз. Ал, 
біздің облысқа тиесілі 5 әлеуметтік, 
15 кәсіпкерлік нысан мен 268 тұрғын 

үйді жөндеу барысында шыдам мен 
сабыр қажет-ақ. Құрылыс болған соң, 
кейбір көшелерде ерте, кейбір кө-
шелерде кеш жөнделеді. Бұған жер-
гілікті тұрғындардың түсіністікпен 
қарағаны абзал. «Жұмыс жүрмей жа-
тыр» деп шу шығару құрылысқа кері 
әсерін тигізеді. Біз 14 көшедегі бар-
лық тұрғынның өтініш пен шағымда-
рын жерде қалдырып жатқан жоқпыз. 
Бір нәрсе анық. Мемлекет тарапынан 
барлық тұрғынға қолдау көрсетіліп, 
зақымдалған үйлері жөнделеді. 
Осындай қысылтаяң шақта әрбір аза-
мат Арысқа қолымен, ісімен, ең бол-
мағанда сөзімен көмектесуі керек деп 
ойлаймын, – дейді Ілесбек Қадырұлы.

Ілесбек ағамыз дұрыс айтады. Жа-
рылыс болған күні тараған шындыққа 
жанаспайтын алып-қашпа әңгіме-
лердің көптеген жұмыстарға зиянын 
тигізгені анық. Жалған әңгіме мен 
негізсіз айқай-шу жарға жыққанымен 
қоймай, құрылыс жұмыстарына ке-
дергі келтірген кездері де аз болмаған.

Біз тоқтаған алғашқы аялдама  Қы-
зылорда қаласынан арнайы көшіріліп 
әкелген металлопластикалық цех бол-
ды. Бүгінде мұндағы 3 цех өздеріне 
тиесілі жұмысты толық аяқтаған. 
Қалған 1 цехте 6 шебер күні-түні ең-
бек етіп жатыр. Кешелі-бері тұрғын 
үйлерге 225 жаңадан пластик терезе 
жасап, орнатып шыққан.

Жолбасшымыз Ілесбек Қады-
рұлының айтуынша, Қызылорда об-
лысына тиесілі аумақтағы жөндеуге 
тиісті тұрғын үйлердің саны жағынан 
Төле би көшесі көш бастап тұрған 
көрінеді. Бұл көшеде 41 тұрғын үйге 
зақым келген. Одан кейінгі орында 
32 тұрғын үйлері бар Назаров және 
Сапарбай болыс көшелері болса, ал, 
соңғы орын жарылыстан қираған 4 
тұрғын үйі бар Парасат көшесіне ти-
есілі екен.

«Әлі күнге дейін еске 
алуға қорқамын»

Металлопластикалық цехтың жұ-
мысымен танысып болып, келесі 
Парасат көшесіне бұрылғанымыз-
да, көлеңкеде немерелерін ойнатып 
отырған әжейді көзіміз шалды. Қа-
зақы қалпымызбен сәлем беріп, хал 
сұрасқаннан кейін кейуананы сөзге 
тарттық. Өзін Бадамкүл Досжанова 
деп таныстырған анамыздың жасы 
жетпіс екіде екен.

– Сол күнгі оқиғаны еске алуға 
әлі күнге дейін қорқамын. Таңертең 
қорадағы ешкіні сауып отырғанымда 
жарылыстың дауысын естідім. Ас-
панды қою қара түтін қаптап кетті. 
Артынша бірінен соң бірі өрт сөн-
діру көліктері тізіліп өтті. Біздің кө-
шеге жақын жерде жанар-жағармай 
құю бекеті бар еді. Әуелі сол өртен-
ген болар деп ойладым. Ойымызда 
ештеңе жоқ, таңғы асымызды ішей-
ік деп дастарханның басына отыра 

бергеніміз сол еді, екінші рет дүмпу 
болды. Аяғымыздың асты қозғалып, 
қол-аяғымыз дірілдеп кетті. «Жер сіл-
кінді ме екен?» деп далаға шықпақ 
болғанда үшінші рет тағы атылды. 
Осы үшінші рет жарылғанда, есімді 
жоғалтып алыппын. Қанша жатқа-
нымды білмеймін, есімді жисам, үй-
іміздің қабырғалары сықыр лап тұр. 
Төбелері құлаған. Аспалы шамдар 
опырылып түскен. Терезелердің 
күл-талқаны шығып, әйнектері жан-

жақта шашылып жатыр. Көшеге шық-
сақ, көршілеріміз жанұшырып қырға 
қарай жүгіріп барады екен. Сексенде-
гі отағасы, келінім және жеті немерем 
бар, бәріміз көрші-көлемге ілесіп, 
қырға қарай жүгіре бердік. Сөйтіп 
жүріп, қарбаласта үлкен немеремді 
жоғалтып алдық. Байланыс мүлдем 
үзілді. Ұлым сол әскери бөлімде жұ-
мыс жасайтын еді, онымен хабарласа 
алмай қиналдық. Баламды ойлап, түр-
лі жаман ойлар келді. Оның үстіне, 
немеремді жоғалтып алғанда жүрегім 
тоқтап қала жаздады. Қорыққанымыз-
дан үйді кілттеу, құжаттарымызды алу 
ойымызға келмепті. Тек жайнамаз бен 
тәспімді ғана алыппын. Оны қалай, 
қашан алғанымды білмеймін. Құдай-
дың құдіреті ғой. Жолда тоқтаған 
көлікке мініп, өзеннің жағасында 
отырған бір қауым елге барып қосыл-
дық. Үстімізден кинода көрген соғыс 
секілді снарядтар жан-жаққа ұшып 
жатыр. Айналамыздың бәрі өрт. Сна-
рядтың түскен жерлері бірден өртеніп 
кетеді, ол жерлермен жүру мүмкін 
емес. Бір кезде «Әскери бөлімде аты-
латын «Луна» бомбасы бар екен, сол 
жарылса, ешкім тірі қалмайды. Сол 
үшін Бөгеннің суын жібергелі жатқан 
көрінеді. Ол қаланы түгел шайып ке-
теді. Бұл жерден дереу кету керек», 
деген хабар келді. Ести сала, зәреміз 
ұшты. Сөйтіп жатқанда, бір автобус 
келіп, бізді тиеп басқа жерге апарды. 
Онда үш сағат отырдық. Сол жерде 
«Теміржолға жақын орналасқандар 
темір жолға, трассаға жақындары 
жолға шықсын. Халықты көшіреді» 
деп хабарлады. Содан жақын жердегі 
теміржолға жетіп, пойызға әрең сый-
ысып, Шымкентке келдік. Ол жақтан 
қызым күтіп алды. Шымкентке жетіп 
алып ұлымыздан бір хабар ала алмай, 
еңірегенде етегім жасқа толды. Үй 
деген жайына қалды, тек баламның 
тілеуін тілеумен болдым. Үш тәулік-
тен кейін ғана зорға дегенде ұлымның 
өзі хабарласты. Сол сәтте қуанғаным-
ды көрсеңіз, тілмен айтып жеткізу 
мүмкін емес, – дейді Бадамкүл әжей 
көзіне жас алып.

Бұл отбасының баспанасын қал-
пына келтіру жұмыстары бүгін ғана 
бастап жатыр екен. Шатыры мүлде 
жарамсыз. Ішкі төбелері мен қабыр-
ғалары, еден-тере зелерін де толық 
ауыстыру керек. 

– Бұйыртса, үйіміз қалпына келер. 
Бастысы, аман қалғанымыз. Отбасы-
мыздағы жандардың төрт көзі түгел. 
Бұдан артық қандай бақыт, байлық 
керек? Ал, дүние деген қанша қусаң 
да жеткізбейді. Осындай қиын сәтте 
халқымыз бірлігінен айырылып қал-
маса, татулығынан ажырамаса, біздің 
байлығымыз сол болмақ. Осыны күн-
діз-түні аналық жүрегіммен тілеймін, 
– дейді кейуана.

Бадамкүл әжеміз дұрыс айтады. 
«Бірлік бар жерде – тірлік бар» деген 
аталы сөзді бабаларымыз текке айтпа-
са керек-ті.

«Абат көшесі адам 
танымастай өзгерді»

Біз ат басын бұрған Абат көше-
сіндегі жарылыстан зардап шеккен 
7 тұрғын үйдің барлығында жөндеу 
жұмыстары уақытында аяқталып-
ты. Жап-жаңа үйлер мен сырланған 
қақпаларына қарап, бұл үйлерді қи-
раған деп айту қиын.

– Қызылордалық құрылысшы-
ларға біздің көшенің тұрғындары әб-
ден бауыр басып қалған, – дейді біз-
бен тілдескен Күлжар Кенжеханова 
есімді әжей. – Жасым сексен бірде. 
Осы көшенің ең үлкені мен. Біздің 
Абат көшесінде бар болғаны жеті үй 
орналасқан. Сол жеті үйдің барлығын 
қызылордалық балаларым керемет 
етіп жөндеп берді. Мен шипажайда 
демалып келгенше бәрін қалпына кел-
тіріп қойыпты. Өзім тұратын көшені 

танымай қалдым. Адам танымастай 
өзгеріп кетіпті. Осы көшедегі үйлерді 
қалпына келтірген Сырдан келген ба-
лаларымызға аналық алғысым шексіз.

– №6 сектордың жігіттері қиын-
қыс тау кезінде жанымыздан та-
былып, үйімізді жөндеп беріп жатыр. 
Әсіресе, Өркен, Қайрат деген жігіт-
терге ризамыз. Біздің өтінішімізді 
жерде қалдырып көрген емес. Жа-
рылыстан зардап шеккен баспанамды 
айналдырған бір аптаның ішінде 

қалпына келтіріп берді. Жөндеу жұ-
мыстарынан кейінгі үйімнің іші мен 
сыртына қарап жарылыстан зақым 
келді деп мүлдем айта алмайсыз. Қы-
зылорда облысының басшылығы мен 
құрылысшыларына тек жақсылық 
тілеймін. Шаңырағымыз қалпына 
келіп, қуанып жатырмыз. Басымызға 
енді мұндай күн тумасын, – дейді осы 
көшенің тағы бір тұрғыны Раушан 
Әшірбекова.

«Жаңа үйде той да 
жасап үлгердік»

Келесі болып Ұлбике Оразалиева 
атындағы көшеге аялдадық. Мұнда да 
алапат жарылыстан қираған 14 үйдің 
барлығы жөнделіп, қалпына келтіріл-
ген. «Қызылордадан тілшілер келіпті» 
дегенді естіген осы көшедегі №12 үй-
дің тұрғыны Айман Төребекова апа-
мыз алдымыздан шығып, дастарха-
нынан дәм татуға шақырды.

– Жарылыс болған күні үйімізді 
тастай қашқанбыз. Есімізді жинаған-
нан кейін барып үй керек болды. Қа-
лаға кіруге рұқсат беріліп, қайтып 
келгенде үйімізді көріп шошып кеттік. 
Сау-тамтығы жоқ. «Үй» деп айтуға 
келмейді. Қызылордалық құрылыс-
шыларға алғыстан басқа айтарымыз 
жоқ. Үйімізді толық жөндеп, қайта 
қалпына келтіріп берді. Кезінде Қы-
зылорда облысының штабына талай 
рет барып ашумен айтпаған сөздеріміз 
қалмады. Қазір сол үшін қатты ұяла-
мын. Ол уақыттта үйіміз жөнделмей-
тіндей болып көрінген. Айдың-күннің 
аманында баспанаңыздан айырылу 
оңай деймісіз? Оның үстіне, жоспар-
ланып қойған тойымыз бар еді. Біз-
ге осының бәрі оңайға соқпады. Не 
істерімізді білмей қалдық. Қазір 
жан-жағымызға қарап, бәріне шүкір-
шілік етіп, қызылордалықтарға күнде 
алғысымызды жаудырып отырамыз. 
Кезінде айтқан сөздерім үшін күн 
сайын кешірім сұраудан да жалыққан 
емеспін. Сіз арқылы да кешірім 
сұрағым келеді, – дейді Айман апа-
мыз.

Отағасы Бауыржан ағамыздың ай-
туынша, біздің жерлестеріміз сөзінде 
тұрып жоспарланған той күніне дейін 
қираған баспананы қайтадан қалпына 
келтіріп беріпті. 

– Сөйтіп, жаңа үйде той да жасап 
үлгердік. Жарылыс бәрімізді есең-
гіретіп тастады ғой. Осы күнге жет-
кенімізге шүкір дейміз. Бір күннің 
ішінде басымыздан өтпегені жоқ. 
Бастысы, бірлігімізден айырмасын. 
«Бір жағадан бас, бір жеңнен қол 
шығарып», Арыс халқының ауырт-
пашылығын көтеріп жатқан халқымы-
зға басымызды иіп тұрып рахметімізді 
айтамыз, – дейді отағасы.

Айтпақшы, қызылордалық құры-
лысшылар да жаңа үйде келін түсір-
ген Төребековтер әулетінің төрінен 
табылып, құрметті қонағы болыпты.

«Жарылыс салған «жара» 
жазылып келеді»

Төребековтер отбасымен көрші 
орналасқан үйлерде де қызу жұмы-
сты көрдік. Бұл көшеде құрылысшы-
лардың бір тобы қираған шатырлар-
ды қалпына келтіріп жатса, енді бірі 
үйлердің сыртын әрлеу үстінде екен.

– Басқа үйлер секілді менің үйім 
де жарылыстан көп зардап шекті. 
Бірақ, кешеден бері жөндеу жұмы-
стары қарқынды жүргізіліп жатыр. 
Қазір сыртының жарылған жерлерін 
жөндеп, бояп жатыр. Бір-екі күннің 
ішінде толықтай қайта қалпына ке-
леді деп ойлаймын. Бастысы, біздің 
өзімізге де, қалтамызға да салмақ 
түсіп жатқан жоқ. Құрылыс жүргізіп 
жатқандарға ризамын, – дейді осы 
көшедегі №6 үйдің тұрғыны Дүй-
сенкүл Шыңғысбаева.

Ал, олардың көршісі Сәуле Оспа-
нова болса:

– Бәріміз үшін баспана – басты 
мұң. Ешкім далада қалғысы келмейді. 
Не дегенмен, жылдар бойы тірнектеп 
жиған-тергенімізге салған үйіміз ғой. 
Бұл жағдайға біреуді кінәлаудан ау-
лақпыз. Үйіміз қалпына келіп жатыр. 
Бүгін ғана қызылордалық құрылыс-
шылар жөндеу жұмыстарын аяқтап 
беріп кетті. Ризамын, – деп ағынан 
жарылды.

Сондай-ақ, біз болған Сапарбай 
болыс көшесінің тұрғыны Бақыткүл 
Шамбалова «Қираған үйлерді қайта 
қалпына келтіру жұмыстары аз ғана 
уақыттың ішінде бітеді деп ойлаған 
жоқпын» дейді.

– Бейбіт күнде мынандай жа-
рылыс болғаны жүрегіңді ауыртады 
екен. Қырда көмек күтіп отырып, көр-
мегенді көрдік. Снарядтар төбеңнен 
ысқырып келіп құлағанда, қайда қа-
шарыңды білмейсің. Бірақ, «Көппен 
көрген ұлы той» деген емес пе? Бүгін-
де жүректерге жарылыс салған «жа-
рамыз» жазылып келеді, – дейді Бек-
бауылов көшесіндегі біз бас сұққан 
№1 үйдің тұрғыны Рахима Көшенова.

«Жерлестерің үшін 
мақтанасың»

Арыс қаласындағы біздің облыс 
қалпына келтіріп жатқан тұрғын үй-
лерді аралай жүріп, онда еңбек етіп 
жатқан жерлестеріміздің жағдайы-
мен танысуға да мүмкіндік алдық. 
Олардың барлығы жататын орынмен 
қамтамасыз етіліпті. Бұл мақсатта 
облыстық жұмылдыру дайындығы 
басқармасының жұмылдыру және 
шұғыл жұмыстар орталығы құрылыс-
шылар мен жұмысшыларға қажетті 
120 керует пен көрпе-төсек жеткізген. 
Күнделікті тамақтары да оңтайлы 
шешілген. М.Әлсеріковтің мәліметін-
ше, осы уақытқа дейін құрылысшы-
ларға 168 млн теңге еңбекақы төлен-
ген.

– Шілденің басынан бері осын-
дамын. Негізінен ішкі және сыртқы 
жөндеу-монтаждау жұмыстарын жа-
сап жатырмын, – дейді біз әңгімеге 
тартқан «Сапақ» құылыс компания-
сының жұмысшысы Сабырбек Тоб-
жанов. – Басында «Қалай болады 
екен?» деген уайымның болғаны рас. 
Қазір жағдайымыз жақсы. Жататын 
орын, ас-суымыз бар. Еңбекақымыз-
ды өз уақытында алып тұрмыз. Біздің 
облыстың атына кір келтірмеуге ты-
рысып жатырмыз.

– Снаряд түсіп қираған Сапарбай 
болыс көшесі №16 үйдің бөлмелерін 
қайта қалпына келтірудеміз. Үйдің ір-
гетасын қайта құйып шықтық. Мұнда 
мол тәжірибе жинауға болады екен, – 
дейді енді бір жерлесіміз Еркебұлан 
Әлиәкім.

Сондай-ақ Нұрасыл Қайырбек 
есімді жігіт «Бақ-Береке» құрылыс 
компаниясында еңбек етеді. Ол әзірге 
бұзу, тасу секілді қара жұмыстармен 
айналысып жатыр. Көптеген үйлерді 
қалпына келтірген. Бұйыртса, бір-екі 
күнде отбасына оралады. 

Айтпақшы, жерлестерімізбен бір-
ге бір дастархан басында дәм татудың 
да сәті түсті. Қанткүл есімді жер-
гілікті аспазшы қызылордалықтарға 
алғашқы күннен бастап ас әзірлеп 
келеді екен. Айтуынша, құрылысшы-
ларға дәмді ас дайындау үшін барын 
салатын көрінеді.

Түс ауғанша бізге жол көр-
сетіп, тұрғын үйлерде жүріп жатқан 
құрылыс жұмыстарымен таныстыр-
ған «Интегрострой» және «Сапақ» 
құрылыс компанияларының прораб-
тары Қайрат Шәріп пен Өркен Са-
дықты арыстық тұрғындардың бәрі 
танып алған. Екеуін көрген жерде 
тоқтай қалып алғыстарын жауды-
рады. Осындайда халықтың ықыла-
сына бөленіп, батасын алып жүрген 
жерлес терің үшін кеудеңді мақтаныш 
сезімі кернейді.

– Мұнда құрылыс компанияла-
ры төрт топқа бөлінген. Біз еңбек 
ететін «Сапақ», «Интегрострой» 
және «Бақ-Береке», «Сәт-Сервис», 
«Жабдықтау» құрылыс компания-
лары бірінші топқа бекітілген. Топ 
жетекшісі – «Бақ-береке» серіктесті-
гі. Біздің топ бүгінде 81 тұрғын үйге 
жөндеу жұмыстарын жүргізіп, толық 
қалпына келтірді. Әзірге үй егелері-
нен қандай да бір көңіл толмастық 
пен шағым түскен жоқ, – дейді компа-
ния прорабтары.

P.S: Тоғыз жолдың торабын-
да орналасқан, тарихы мыңжыл-
дықтарға тамыр тартатын Арыс 
өзенінің бойындағы қалаға барған 
сапарымызда көріп-біліп, көңілге 
түйгеніміз осы болды. Еліміздің әр 
қиырынан келіп, аз ғана уақытта 
Арыстың қалпына келуіне үлес қо-
сып, алғашқы күннен бастап көме-
гін аямаған азаматтардың арасын-
да сырбойылықтардың еңбегін 
ерекше атап өтуге болады. Мұны 
біз көзбен көріп, көңілге түйдік. 
Жергілікті тұрғындардың пейілі-
нен анық аңғардық.

Ел аман, жұрт тыныш болсын 
деп тіледік.

Нұрсұлтан МЫҚТЫБАЙ,
журналист.

Қызылорда – Арыс – Қызылорда.
Суреттерді түсірген автор.

Тілші: –  Сізбен әңгімемізді бүгінгі 

күннің тақырыбымен бастағым 
келеді. Қазақстан Президенті Қасым- 
Жомарт Тоқаев өзінің сайлаудан 
кейін қызметке ресми кірісу салтана-
тында сөйлеген сөзінде халықтың әл-
ауқатын көтеру есептегі цифрлар-
мен емес, нақты өмірдегі жағдаймен 
өлшенетінін атап көрсеткен бо-
латын. Иә, шынында да біз цифр-
лардан жалықтық. Алайда онсыз 
өмір сүру де мүмкін емес. Қалай 
болғанда да деректер мен дәйектер 
біздің жағдайымызға өлшем бола-
тын бірден-бір таразы екенін және 
жасыруға болмайды. Өзіңізге мәлім, 
Қазақстанда әрбір өңірдің жағдайына 
сипаттама беретін, әр жыл сайын 
қорытынды есепке құрылған жал-
пыөңірлік өнім көрсеткіші деп ата-
латын статистикалық дерек тер 
бар. Сізбен сұхбат алдында 2018 
жыл қорытындысына зер сал дым. 
Қазақстанның өндірілген жалпы 
ішкі өнімі 59,6 триллион тең гені 
құрады және өткен жылдың тиіс-
ті кезеңімен салыстырғанда нақ-
ты көлемінің өсуі 4,1% құрады. 
Жалпыөңірлік өнім өндірісінде ең 
үлкен үлесті Алматы қаласы – 20,6%, 
ал ең аз үлесті Солтүстік Қазақстан 
облысы 1,9% алады. ЖӨӨ-нің жо-
ғары өсім қарқыны Атырау облы-
сында (15,1%), Шымкент қаласында 
(11,9%), Қостанай облысында (7,6%) 
байқалады.

2018 жылы Қызылорда өңірінде 
1,6 трлн теңге жалпыөңірлік өнім 
өндіріліпті. Зерттеп көргенімізде 
оның ішінде өнеркәсіп өнімінің 
үлесі 660 млрд теңгені құрайды 
екен. Яғни, жалпы өнімнің ішіндегі 
өнеркәсіптің үлесі – 40 процент. Ал 
өнеркәсіптің үлесіндегі мұнайдың 
еншісі 95 проценттен асып түседі. 
Соңғы жылдары облыстың мұнай 
кеніштерінде суланудың деңгейі 
күрт өсіп, мұнай өндіру көлемі едәуір 
қысқарды. Әлбетте, осының барлығы 
алаңдатпай қоймайды. 

Біз неге үміт арта аламыз? 
Рас, соңғы жылдары ауыл шаруа-
шылығына жақсы көңіл бөліне ба-
стады. Нәтиже бар. Алайда өңірлік 
өнімнің өсімі өнеркәсіпке, одан қалды, 
шағын кәсіпкерлікке келіп тіреледі. 

Облыс әкімдігінің бастамасымен 
өңірдің әлеуметтік-экономикалық 
жағ  дайын арттыруды көздейтін 
өзекті мәселелер республикалық дең-
гейде талқыланды. Ондағы мақсат 
– мұнай-газ, су шаруашылығы сала-
ларындағы, инженерлік инфра құры-
лымды дамы тудағы және тағы 
басқалай са лалардағы қордаланған 
мәселелерді шешу. 

Мәселен, мұнай-газ саласында 
«Оңтүстік Торғай», «Сарысу» және 
«Сырдария» шөгінді бассейндерінде 
геологиялық жер-қойнауын зерттеу 
жұмыстарын жүргізу ұсынылды. 
Бұл мұнай қоры көздерін айқындап, 
мұнай-газ саласындағы жағдайды 
тұрақтандыруға мүмкіндік береді.

Жарайды, мұнай елге берілген 
несібе делік, басқа бағыттар бойын-
ша не істеуге болады? Нендей резерв-
тер бар?

Қ.Әжібеков: – Қазақстан – уни-
тарлы мемлекет. Сондықтан оның 
әрбір аймағындағы халықтың тұр мыс 
деңгейінде көзге ұратындай айыр
машылық болмауы тиіс. Жоғары ат
қарушы билік бұл тұрғыда не істей 
алады? Біздіңше, жаңа өнеркәсіп 
орын дарын құру Сыр халқының 
келешегі үшін өте маңызды мәселе. 
Өнер кәсіп әлеуетін көтермей елдің 
та бысы толыспайды. Мұны бір деңіз. 
Мұнайдың болғаны жақсы, әрине. 
Бірақ бізде осы сала қарқынды жұмыс  
істеген кезеңнің өзінде онда 4 мыңдай 
ғана адам еңбек етті. Олардың бала
шағасын есептегенде сала бар бол
ғаны 2025 мың адамның несібесін 
айырады екен. 

Біз ендігі жерде ауыл өндірісіне 
мықтап бетбұрыс жасауымыз ке-
рек. Осы орайда қазіргі  кездегі шал
ғайда жатқан үлкендікішілі ауыл 
тағдырына алаңдап, көкейде жүрген 
кейбір ойларымызбен бөліссек дейміз. 
Меніңше, осы жерде резерв көп.

Зер салыңыз, еліміздегі 18 
миллионнан асатын халықтың 
10 миллионнан астамы 
экономикалық тұрғыдан белсенді 
деп есептесек, оның 7,7 миллионы 
ауыл халқын (42,6%) құрайды. 
Еңбекке жарамды халықтың ¼ 
бөлігіне жуығы өзінөзі жұмыспен 
қамтығандар категориясында 
болса, оның басым бөлігі тағы да 
ауылдықтар үлесінде. Толығырақ 
талдау жасар болсақ, мұнан 50 
жыл бұрын ауылдықтар үлесі ел 
халқының жартысын құрайтын, 
ол кезде тек қана ауыл статусы 
барлардың тұрғындары ғана 
есептелсе, кейінгі 10 жылдықтан 
бері ауылдықтар санатына кент 
тұрғындары қосылғанымен, үлес 
салмағының азайып бара жатқаны 
байқалады. Иә, бүкіләлемдік 
урбанизация процесінде мұндай 
жағдай қалыпты да шығар, бірақ 
Қазақстан үшін кереғар тұстары 
да бар. 

Қазіргі уақытта елімізде ауылға 
әлеуметтік  сала мамандарының ба-
руына бірқатар жағдайлар жасалған. 
Барып та жатыр. Алайда жастар ара-
сында елге барып жұмыс атқарғанша, 

инфрақұрылымы дамыған қалаларда 
тұрғанды қалайтындар әлі көп. 

Тәуелсіздігіміздің бастапқы 
кезеңінде  ауырлық, басқа салалармен 
салыстырғанда, ауыл шаруашылығына 
көбірек түскендіктен және оны 
қолдауға қаржының тапшылығына 
байланысты саланың еңсесі түсіп, 
халықты азықтүлікпен қамтамасыз 
етуге қауқары болмады. Ауыл халқы 
қалаға үдере көшті, оның үлес салмағы 
қазіргі таңда ел тұрғындарының 
43% құрауда. Елдің ішкі өнімінің 
5% ғана ауыл шаруашылығына 
тиесілі. Осы ғасырдың басынан бас
тап экономиканың жандануына 
байланыс ты ауыл шаруашылығының 
өсімі де орташа 8%тен өссе, таяу 
жылдары азықтүлік өндіруді 2,5 есе-
ге өсіріп, біртебірте еліміздің жалпы 
өніміндегі үлесі де артпақшы.

Тілші: – Украинаның қара то-
пырақты аудандарындағы өңірлерге 
соғыс кезінде немістер көз тігіп, ба-
рын тонаса, қазір американдықтар 
қарыз беріп сұқтанып жатыр ғой…

Қ.Әжібеков: – Міне, мәселе қайда 
жатыр? Ауыл халқының көшуіне 
ауыл мен қала халқының арасында 
өмір сапасы және табыс деңгейіндегі 
айырмашылықтар айтарлықтай ықпал 
жасады. Әсіресе жастар. Бұл теңсіздік 
әлі де ұлғая беруі ықтимал. Себебі, 
ауылдағы еңбек өнімділігі төмен, 
инфрақұрылым дамымаған, ауыл 
шаруашылығы өнімдерін өндірушілер 
үшін негізгі тұтынушылар шалғайда 
орналасқан. 

Тағы бір маңызды 
мәселе. Біздің бәрімізді елдің 
стратегиялық қауіпсіздігі, оның 
ішінде азықтүлік қауіпсіздігі де 

алаңдатады. Бұл орайда кезінде 
келешегі жоқ ауылдар тізіміне 
енген жерлерге енді халықты 
қайта апару қиын болатынын 
түсінемін. Меніңше, сол кез-
де жіберген олқылығымызды 
жөндеуге әлі кеш емес. Кезінде 
республикада 409 ауыл, облыста 
20 ауыл болашағы жоқ елді мекен 
ретінде жойылды. Бірақ малын 
нәпақа етіп тұрып жатқандар әлі 
бар. Асығыстық болдыау деп 
ойлаймын.  Бұл бір жағынан жер 
де, табиғат та жетімсірей бермей 
ме деген ойға жетелейді. 

Сонымен бірге құптарлық 
істер де бар. Облыс бойынша 
16 ірі елді мекен «тіректі елді 
мекендер» бағдарламасына еніп, 
олардың инфра құрылымының 
дамуына, әлеу меттікмәдени 
объектілерінің жаңаруына, жұмыс 
орындарының ашылуына жағдай 
жасалуда. Басқа өңірлерде де 
көңілге қонатын істер бар. Атап 
айтқанда, еліміз тұр ғындарының 
көшіқоны жоғары Шығыс 
Қазақстан облысында 100 ауылды 
абаттандыруға 1 млрд теңге бөлу 
межеленсе, Солтүстік Қазақстан 
облысында көшіп келушілер үшін 
ауылдық жерлерде 600 тұрғын үй 
салынбақшы.  

Біздің облысымызда да 20012003 
жылдары ауылдық жерлердегі ма
ман дарды қамтамасыз ету үшін 1000 
тұр ғын үй салынғаны, экономика-
сы тоқыраған, негізінен бұрынғы 
мал совхоздарына әртүрлі көздерден 
(бюд жеттен, жеке ел азаматтарынан, 
қор лардан) көмек көрсетіліп, елдің 
есін жиюына, орнықталуына септік 

тигізгені есімізде.
Басты мәселе – елдегі тұрғындарға 

барынша жағдай жасап, ауыл 
шаруашылығымен айналысуы-
на көмектесу, ауылға жастарды 
көптеп тарту, ол үшін ипотекалық, 
арендалық үйлерді керек жеріне 
салып, ынталандыру шараларын 
үкіметтік деңгейде жетілдіру керек. 
Мұнан кейін мал ұстау, жемшөп 
дайындауға көмектесуді шешу 
қажет. 2009 жылдан іске асып келе 
жатқан «Дипломмен – ауылға!» 
мемлекеттік бағдарламасы ауылдық 
жерлердегі кадр жетіспеушілігін 
жоюға бағытталған және өзінің оң 
нәтижелерін беріп келеді. Жақында 
ауылдық жерлерге барып жұмыс 
істейтін әлеуметтік сала мен ветерина-
рия мамандарына төленетін көтерме 
жәрдемақыны 70 айлық есептік 
көрсеткіштен 100ге көтеру тура-
лы шешім қабылданды. Осы тізімге 
басқа да ауылдағы мамандар енгізіліп, 
қазіргі қолданыстағы әлеуметтік 
қолдау шарасы қарастырылса деймін. 
Сонымен қатар, осы мамандардың 
коммуналдық шығындарын (жылу, 
отын алу, электр энергиясы) өтеудің 
қазіргідей жергілікті жерлердің 
құзырына тапсырғаннан Үкіметтің 
бәріне бірдей нақты анықтаған 
нормативтерімен бекітіп берсе де-
ген ұсынысым бар. Яғни, ең болмаса 
қазіргі әскери қызметшілерге төленіп 
жатқан тұрғынжайды күтіп ұстауға 

және коммуналдық қызметтерге ақы 
төлеудің ақшалай өтемақысының ай
лық көлемі 3779 теңгеге теңестірілсе 
дұрыс болар еді.

Сондайақ, нақты ауылдың 
өзіне (аудан орталықтары мен 
кенттерді есептемей) барып қызмет 
атқарушы әлеуметтікмәдени сала 
мамандарының лауазымдық жалақы
ларына төленетін үстеме мөлшері 
өссе құбақұп болар еді.

Қысқасы, біздің резервіміз – 
ауыл. Егіншілік, мал шаруашылығы 
– табыстың үлкен үлесін құрайтын 
болады. Халық түсіне бастады. Бірақ 
масылдығымыз, жалқаулығымыз кем 
түсіп жатқан жоқ.

Тілші: – Елде серпіліс бар екенін 
байқап жүрмін. Кәсіпкерлер оңай 
ақшаның мүмкіндігі тарылғанын 
сезіп, мал ұстауға бетбұрыс жасай 
бастады. Субсидия бөлінуде. Басқа 
да жеңілдіктер бар дегендей...

Қ.Әжібеков: – Ауыл шаруа
шылығына мемлекеттен қолдау 
көрсетіліп жатыр. Бірақ, менің ойым-
ша, республикалық органдарда эко-
номиканы тиімді басқаруда бірізділік 
керек. Егіншілікке, малға субсидия 
беру тәртібі жиі өзгереді. Министр
лер жиі ауысады. Ауысқан сайын 
тәртіп өзгеріп, бұрын берілген субси-
диялар жоғалады немесе беру шарты 
өзгереді. Меніңше, саланы басқаруда 
жүйелілік, дәйектілік жетіспейді.

Тілші: – Халықты елде 
шоғырландырудың тағы бір жолы 
– біздіңше, билікті орталықтан 
аймақтарға, жергілікті жерлерге 
беру саясаты қолға алынып жатқаны 
қуантады. Қаржы саласын ұзақ жыл 
басқарған білікті басшы ретінде 
ойларыңызбен бөліскеніңізді дұрыс 

көріп отырмын. Жергілікті өзін-өзі 
басқарудың тиімділігі қаншалықты 
қайтарым береді деп ойлайсыз?

Қ.Әжібеков: – Жергілікті 
өзінөзі басқару мәселесін іске 
асырудың негізгі механизмінің 
бірі олардың дербес бюджеті бо-
лып табылатындықтан, биылғы 
жылдың басынан енгізілген халқы 
2000 адамнан асатын округтердің 
4деңгейлі дербес бюджетінің 
мәнісіне көңіл аударайық. Бюджет 
кодексіне енгізілген өзгерістерге 
сәйкес төртінші деңгейлі бюджеттің 
кіріс бөлігіне жеті салықтық түсім 
мен басқа да салықтық емес түсімдер 
белгіленді. Қарапайым халыққа, 
бір қарағанда, ауылдың дербес 
бюджеттеріне зор мүмкіндік беріліп, 
өз мұқтаждарын мұнан бұлай өздері 
шешетіндей болып көрінгенмен, 
ал, іс жүзінде аталған салықтар мен 
салықтық емес түсімдердің саны көп 
болғанмен, ауылдық жерде олардың 
көлемі өте аз, мардымсыз екенін ма-
мандар бірденақ байқады.

Республикада бюджеттердің 
кірістеріне талдау жасағанда таң
қаларлық жайттарды байқауға бола-
ды. Атап айтқанда, жеке тұлғалардың 
мүлік салығынан 65 бюджетке 
баржоғы 14,2 млн теңге ғана түсу 
межеленіп немесе әрбір тұрғын үйге 
199 теңге ғана салық есептелген, 
яғни, әрбір ғимараттың қалдық құны 
398 мың теңгеге бағаланған. Бірқатар 
округтерде тиісінше 2747 теңгеден 
ғана салық жинау межеленген немесе 
тұрғын үйлердің құны баржоғы 5494 
мың теңге деп есептелген. Осындай 
жағдайды жеке тұлғалардан алына-
тын жер салығынан да байқауға бола-
ды. Бірқатар ауыл округтерінде салық 
жүктемесі 200 теңгеге де жетпейді. 
Жеке тұлғаларға салынатын мүлік 
және жер салықтарының мұндай ауыз 
жарымайтын сомаға дейін жетіп, 
мүлік үшін 2047 теңге, жер телімдері 
үшін 90180 теңге жиналған. 

Әрбір қожалық иесі тұрғын 
үйлерін жаңадан салса, кеңейтсе, жер 
учаскесін алса, оны ұлғайтса және оған 
техникалық паспорт, мемлекеттік акт 
алып тіркеткісі келсе, міндетті түрде 
«Азаматтарға арналған Үкімет» кор-
порациясына өтініш беруі, құжаттар 
алуы керек. Осы қызметтері үшін, 
яғни, жер телімін заңдастыруға 30
35 мың теңге, тұрғын үй үшін 10
16 мың теңге төлеуі керек. Оның 
үстіне төлейтін салығы да еселеп өсуі 
мүмкін. Осындай жағдайда қандай 
ауыл тұрғыны өз еркімен қомақты 
шығынданып жыл сайынғы төлейтін 
салығын көбейтуге қалайша мүдделі 
болмақшы?

Тіркеу мәселесін жеңілдету 
мақсатында 2018 жылдан бас
тап жылжымайтын мүліктерді 
пайдалануға беру актілерін 
мүлік иесі өзінің қабылдау актісі 
арқылы рәсімдеуге рұқсат етілген 
және мұндай актілер аудан, 
қалалардағы құрылысархитектура 
жөніндегі атқарушы органында 
есепке алынған соң, Мемлекеттік 
корпорацияның ақпараттық база-
сына енгізіледі. Енді осы жағдайда 
коммуналдық қызмет көрсетуші 
ұйымдар жаңадан салынған 
немесе реконструкцияланған 
ғимараттардың қабылдау актісі 
болмаса да, оларды электр 
энергия сына, су, жылу, кәріз, 
байланыс жүйесіне еш кедергісіз 
қосуды жүргізуде. Осындай 
жағдайдың салдарынан ауылдық 
жерлерде жылжымайтын мүлік,  
жер телімдерінің біршамасы 
толық салыққа тартылмай 
қалуда. Яғни, ауыл округтерінің 
кіріс базалары көпекөрінеу 
толықтырылмауда. 

Облыстағы бір округтің жағ да
йымен ішінара танысқанда 10 жеке 
қожалықтың 5де шаруашылық 
жүргізуге арналған сарай, мал 
қораларының есепке алынбағандығы, 
8де үйіргелік жерлерінің көлемінің 
шаруашылық есепке алу дәптеріндегі 
мәліметпен салыстырғанда шама-
мен 5001000 ш.м дейінгі аралықта 
артық екендігі байқалды. Сонымен 
қатар, үй шаруашылық есепке алу 
дәптеріне (похозяйственная тетрадь) 
алдағы уақытта бірқатар өзгерістер 
енгізілу керек секілді, яғни, қосалқы 
қызметтік құрылыстар (сарай, монша, 
гараж), қорақопсыларының қабырға 

материалдары, ауданы және салынған 
жылдары туралы мәліметтер көрініс 
тауып, олар салық базасына айналуы 
керек.

Тілші: – Қандай ұсыныстар 
білдірер едіңіз?

Қ.Әжібеков: – Бұл орайда мына-
дай ұсыныстар білдіргім келеді: 

 халықтың тұрғын үйлерін, жыл-
жымайтын мүліктерін, пайдала-
нып отырған жер учаскелерін жыл 
сайын нақтылау мақсатында ауыл 
әкімдері мен салық органдарына үй
үйді аралауға, өлшеуге және есеп-
ке алуға, соның қорытындысымен 
салық есептеуге құқық беретін 
жағдай қарастырылатын тиісті 
заңдарға өзгеріс енгізілсе. Осылай-
ша ауыл тұрғындары үшін әкімшілік 
кедергілер азаяр еді; 

 аталған заңдарға, Кодекске 
өзгеріс енгізілгенше 2017 жылдың 1 
қаңтарына дейін қолданыста болған 
құрылысы аяқталмаса да, бірақ пай-
даланылып жатқан ғимараттардың 
салық базасын анықтауды қайтадан 
салық органдарына жүктеуді қалпына 
келтірсе;

 жаңадан салынған ғимараттар мен 
реконструкцияланған құрылыстарды 
электр желілеріне, ауыз су, кәріз, газ, 
жылу, байланыс жүйелеріне қосу үшін 
объектінің пайдалануға беру туралы 
қабылдау актісі немесе техникалық 
паспортының міндетті түрде тіркелуі 
талап етіліп, ол барлық коммуналдық 
қызмет көрсетуші ұйымдардың 
міндетіне енгізілсе;

 егерде мұндай құқықтар 
шешілмесе, ауылдық жерлерде 
жеке тұлғалардың мүлік салығының 
өте төмендігіне байланысты және 
салықтандыру үшін жүргізілетін есеп, 
салық жинау жұмыстарының біршама 
уақыт алатындығы және сомасының 
мардымсыздығына байланысты 
ауылдық жерлерде (қала, кенттерді 
қоспағанда) осы салық түрін біржола 
енгізуді тоқтату мәселесінде тиісті ор-
гандар қарау керек секілді;

 ауыл бюджетінің кіріс көздерін 
ұлғайту мақсатында және оның 
дербестігін күшейту, өзінөзі 
қаржыландыру мүмкіндігін арттыру 
үшін аумақтағы объектілер төлейтін 
жеке табыс салығы мен әлеуметтік 
салықтан тұрақты нормативпен ауыл 
бюджетіне үлес берілсе, мемлекеттік 
баж салығы толығымен ауыл 
бюджеттерінің кіріс бөлігіне түссе 
олардың дербестігін қамтамасыз 
етіп, аталған салықтардың жина-
луына қызығушылығы артып өз 
кірісі есебінен шығындарын жабу 
мүмкіндігі артар еді.

Атап айтқанда, қазіргі таңда 
4деңгейлі дербес бюджет арқылы 
19 бағыттағы шығындарды 
қаржыландыру және басқа да 
шығындарды жүргізу қаралса, 
2000ға дейін тұрғыны бар округ-
терде 17 бағыттағы шығыстар ау-
дан бюджеті құрамында бекітіліп 
жұмсалады. Осы екі жағдайға 
да ауыл округтері арқылы 
қаржыландыралатын бағыттарға 
мектептерді,  кітапханаларды 
қосса және іс жүзінде оларға 
жүктелген міндеттерді толығырақ 
атқару үшін, денсаулық 
ұйымдарын қаржыландыруды 
да қазіргі орталықтандырылған 
жүйеден жергілікті жерге берген 
дұрыс секілді.

Ауыл әкімдеріне қосымша 
бірқатар функциялардың берілуіне 
(бюджет жобасын жоспарлау, 
бюджетті атқару, оның есебі, ауылдық 
меншіктегі мүлікті басқару, т.б) 
байланысты ауыл әкімдері жаны-
нан орталықтандырылған бухгал-
терия құру мәселесі шешілсе. Бұл 
жағдайда қосымша штат бірліктерін 
жаңадан енгізбей, ауыл әкімі арқылы 
қаржыландырылатын мекемелер мен 
ұйымдардың есеп қызметкерлерін 
жинақтау арқылы жүргізуге болар 
еді. Мұндай тәжірибе біздің елімізде 
өткен ғасырдың 7090 жылдары бол-
ды. Ол тәптәуір нәтижесін бергенін 
білеміз.

Бір сөзбен айтқанда, елдің 
мұңмұқтажын жергілікті жерде 
дер кезінде өз дәрежесінде шешу
дің уақыты келген сияқты. Бұл 
мәселеде қорқа соғудың, кейінге 
ығыстыра берудің қажеті жоқ. Со-
нымен қатар, айта кететін жайт, 
республикамыздың 16 аймағының 12
інде бюджет кірістері өз шығындарын 
қар жыландырмағандықтан респуб
ли калық бюджеттен траснферт 
берілуде. Осы тәуелділікті де 
біршама төмендету үшін қазіргі таңда 
толығымен орталыққа түсетін мұнай 
секторы ұйымдарының түсімдерін 
қоспағанда корпоративтік табыс 
салығынан толығымен немесе бөлу 
нормативі бойынша жергілікті бюд-
жеттерге үлес беру мәселесі де 
шешімін тапса, құбақұп!

Жергілікті өзінөзі басқару тура-
лы тұжырымдама мен Ұлт жоспары – 
«100 нақты» қадамның 98тармағымен 
жұмыс жасайтын негізінен жергілікті 
жерлер екенін ескеріп, осындай 
ұсыныстарға назар аударған дұрыс 
болар еді деп ойлаймын.

Қорыта айтқанда, біздің алдағы 
әлеу меттік, экономикалық, саяси өмі
ріміз тек қана ауылмен байланысты 
екенін толыққанды түсінуіміз керек.

Әңгімелескен
Жолдасбек АҚСАҚАЛОВ,

«Сыр бойы».

Қалқазбек ӘЖІБЕКОВ:

«Біздің
өміріміз
ауылмен 
байланысты»

«Сыр бойы» газеті тағы бір жаңа айдарды жүргізеді. 
«Сыр-сұхбатта» қоғам қайраткерлері, ғалымдар мен 
белгілі тұлғалар, түрлі саланың майталман мамандары 
газет тілшілерімен еркін пікір алмасып, бүгінгі қоғамның 
тыныс-тіршілігін ой сарабынан өткізеді. Бүгінгі санда газет 
тілшісінің Қазақстанның еңбек сіңірген қайраткері, белгілі 
қаржыгер Қалқазбек Әжібековпен әңгіме-сұхбаты жергілікті 
басқару мен ауыл өмірінің өзекті мәселелеріне арналып 
отыр.

СЫР-СҰХБАТ

АЛМАТЫНЫҢ
АУА РАЙЫ
Құйын бақтан үзіп алма,
Тұман жұтты тау арайын.
Бүгін тағы бұзылар ма,
Алматының ауа райы.

Тұтасқан бұлт жауады ақыр,
Жаңбыр иісі сезіледі.
Бір бұлт тауға бара жатыр,
Тағдырына кезігеді.

Қоюланып кеш түнегі,
Аспан әлі тұр түнеріп.
Тұншығып бір естіледі,
Көңілді жұп күлкілері.

Ән айтамын баяу ғана,
Көңілім қиян жақта, алыста.
Өтіп кетті аялдамай,
Сен түсетін автобустар.

Көтеремін қолшатырды,
Жүзімді аяп тамшылардан.
Түн қойнына жол шақырды,
Көкірегімді жаншып арман.

Алау жұлдыз жақты ол ұшқын,
Нәр алды жер кезенесі.
Сенсіз келген автобустың,
Жылап кетті терезесі!

ЖОЛДА
Жалқын да жалқын кеш еді,
Келемін ағып пойызбен.
Қайыңдар батпақ кешеді,
Күйсеген күйлі өгізбен.

Бекеттер  тойлы, базарлы,
Соққанмен күздің дауылы.
Саудагер алар мазаны,
Тықпалап сарғыш қауынын.

Вагоннан жұрт та азайды,
Тауысып күрең сырасын.
Есіңе алып не жайды,
Дөңбекшіп ояу шығасың.

Өкпем жоқ менің ақ жолға,
Жетермін  аман  бір басым.
Сарғайған сары үй вокзалда,
Сары бала жүр-ау құрдасым...

БЕКЕТ
(Шыңғыс Айтматовқа)

Станция бойы ызғар,
Жол ашып тұр көк жарық.
Ағылып жатыр пойыздар,
Зу етіп, шамы көз қарып.

Будақтап шығып түтіні,
Барады тартып Мәскеуге.
Даланың көркі жұпыны,
Дауылы құмның көшкенде.

Мұндайда джинси ыңғайлы,
Шетелдік жезден үш түймең.
Париждің жырын тыңдаймын,
Қарлыққан Высоцкийден.

Пысқырмай түнгі ызғарға,
Тартады пойыз бар күйді.
Студент әнші қыздар да,
Купеде қамсыз қалғиды.

Жұлқитын тартып етектен,
Жел тынды. Аппақ дала қар.
Жоқ мұнда боран бекеттер,
Жоқ мұнда енді қара нар.

Жырымды сенде түлетем,
Аяулы мекен ақ жаны.
Жарқырап жайсаң түр екен,
Қызылорданың вокзалы!

ІҢІРДЕ.
КЕШКІ  АУЫЛДА
Бұрқырап исі жиденің,
Жусанды сайдың бойында.
Ағыттым-дағы түймені,
Толтырып самал қойынға.

Келемін жалғыз сүрлеумен,
Ауылдан шығып оңаша.
Жаяулап асып құм белден,
Жүгірем кейде балаша.

Тарқамай қойды құмарым,
Толғанбай қайтем мен енді.
Жұлдыздар жағып шырағын,
Аспан да шымқай көгерді.

Келемін үнсіз жақ ашпай,
Ойымды көк қып боядым.
Іңірде көзім адаспай,
Апарар  үйге  аяғым.

ОН  ҮЙЛІ  КӨШЕ  – 
СОЛ  ҚЫСТАҚ…
(станстық  сарын)

Шіркін,  бір  барғым  келеді-ау, 
Сағынып  сол  бір  қыстаққа…
Он   үйлі   көше   әдемі-ау, 
Кетердей  сыйып  құшаққа.

Шақырусыз  барсам  қонаққа,
Күншілдік  жоқ  қой  о  жақта.     
Ыстық  қой  сол  үй,  сол  бір  жақ,
Қоштасқан  едім  қол  бұлғап…  

Көрдім.  Жабықтым.  Өткелден,
Дарияға  ұзақ  қарадым.
Алыста  сонау  бөктерден,
Іздерін  көрдім  баланың.

Арманшыл  бала – сол  бала,
Кәреней,  көсік  қазған  ұл.
Мен  едім…  Өмір  алдама,
Оралайықшы  жазға  бір! 
                                                      
Сағыныштарым  бар  талай,
Оятып  жүрер  таңда  кеп.                                         
Осы  құм  –  ауылым  –  «Тартоғай»,
Айтар-ды  ел  «Ескі  ферма»  деп.

Армансыз,  шіркін,  бар  ма  адам?.. 
Келісесің  бе,  қалқам?  (Әрине!)
Бүгінде  тұлдыр  қалмаған, 
Базары  қызған  он  үйден...

ӨЗІМЕ-ӨЗІМ…
Өзіме-өзім бек сендім,
Қорғамастан бетімді.
Өмір – қызба боксердің,
Жұдырығы секілді.

Тағдырымның талқысы,
Абайсызда құлатпа.
Команданың даңқы үшін,
Жүрген жоқпыз бірақ та.

Тіршілігің – ринг,
Не жетеді білгенге!
Пәтеріміз бір үйлік,
Шағын ғана бір бөлме.

Тимегенмен соққысы,
Бәрін бастан өткердік.
Бір бөлмеде көп кісі,
Қара ботқа жеп көрдік.

Көрдік бәрін, не айтасың,
Елден тиын үзілген.
Көңілсіздеу қайтасың,
Театрдан қызыңмен.

Қол көтеріп таксиге,
Тұратұғын жоқ серің.
Жерге қарап пәс күйде,
Мазасыз хал кешкенің.

Құлай кетіп төсекке,
Тыңдап күздің  

жаңбырын.
Сұп-суық жел

өсек боп,
Көкірегімде  қалды 

мұң.

Ойлар – менің  тонымдай,
Жатам соған жылынып.
Өмір – қыздың қолындай,
Сүп-сүйкімді жұдырық!   

ШИЕЛІДЕГІ
АҚЫН ДОС
(Қуаныш Түменбаевқа)

Жүрегімнің жабырқау
мұң құрысын,

Әлденеден кетті менің тынышым.
Сосын көңіл – фужерімді көтердім,
Қуаныштың жыры үшін.

Ойға оралды еркін мінез
дос жыры,

Қонақ үйде жалғызбын
мен кешқұрым.

Ызыңдайды телеграф бағаны
Тартып қойған ішегіндей ешкінің.

Ызыңдасын, ол да жыр ғой өзінше,
Тынар кейін ызғырық жел көз ілсе.
Іздеп мені келе жатқан сен бе деп,
Елең етем тықыр дыбыс сезілсе.

Көзім қанша көңілді кір басатын,
Дос іздеймін жайып құшақ

ашатын.
Алматыда ақындар көп арқалы,
Сенің жөнің бөлек бірақ, жас ақын.

Жырыңды оқы, біздің
дулы қауымда,

Көше кезіп кетейікші жауында...
Жұмысыңнан шаршап

қайтып барасың,
Қысқы кеште өлеңдетіп ауылға.

Шиелінің қонақ үйі. Түн іші.
Әлденеден кетті менің тынышым.
Бір бейтаныс алғыс

айтты, қуандым,
Қуаныштың жыры үшін!

СЫРДЫҢ  БОЙЫ.
ЖАЗ. АПТАП.

Жаз ба екен мынау – сұрқай  күз,
Тартылған  өзен канал  боп.
Желектен  жасыл жұрдаймыз,
Айттың  не, айтпа – амал  жоқ.

Болса  да  Шілде  – тоңамын,
Осынау  ауыр ойлардан.
Дарияға  қаптап мол ағын,
Жөңкілсе,  шіркін, сайларға.

Тамар  ма ед  тамшы Аралға,
Тоқтар  ма  ед жауған  құм  көші.
Не десін  бұған адамдар?
Көріп  жүргені  – күнде  осы.

«Боран» да ұшты боратып,
Орнатып  жазда ызғарды.
Көрінбес шаңнан дала  түк,
Жайнаған  жаздан – күз  қалды.

Байқоңыр  жалда  – сор  аймақ,
Аспаннан  шаң-тұз  жаудырған.
Қарасаң  жұртқа абайлап,
Кепкен  балықтай  – ауру  жан.

Шекпеген  азап  жан аз  ба?
Дәрігер  білмес бұл  дерттен.
– Миллионер, король, князь да,
Қарасын  Сырға құрметпен!

Деп айқай салғың келеді,
Дүниеге  – дүлей-меңіреуге.  
Ақынның  жалғыз өлеңі,
Жетпейді-ау  елді емдеуге.     

Жартыкеш  өтемақылар,
Жарамас  ешбір ылауға.
Сондықтан  елдің хақы  бар,
Жанына  сауға сұрауға!

Ол 1980 жылы студенттердің 
Алматыда өткен республикалық 
«Жігер» поэзия фестиваліне 
қатысқан. Келесі 1981 жылы «Жа-
лын» баспасынан жарық көрген 
«Темірқанат» студенттік өлеңдер 
жинағына,  сондай-ақ 1984 жылы 
«Жазушы» баспасынан шыққан 
жас ақындардың «Қарлығаш» 
ұжым дық жыр  жинағына  өлең-
дері енген. 1985 жылы «Жа-
лын» баспасы әзірлеген, Олжас 
Сүлейменовтің алғысөзімен  қазақ 
оқырмандарына жол тартқан 
авар халқының ақыны Маго-
мед Әлиевтің «Қанат» аталатын 
поэзия кітабын әдебиетіміздің 
белгілі қаламгерлерімен бірге ана 
тілімізге шебер аударды. Көктем-
көңілге күні кешегідей көрінетін 
қызықты думаны мол сол 80-ші 
жылдардағы кеуделері асқақ та 
сұлу арманға толы студент қыз-
жігіттердің арасында, кездесу 
кештерінде оның «Алматының ауа 
райы» атты атақты романтикалық  
лирикасы ауыздан ауызға тез 
тарап, лүпілдей соққан ғашық 
жүректердің сағыныш гимніне 
айналып сала бергендігі осы 
сөзіміздің айқын дәлелі десек, әсте 
артық айтқандық болмаса керек-ті.

Ақын осы жылдар аралығында 
беделді баспалардан бірнеше 
кітаптар шығарып, жыр әлеміндегі 
өзін дік қолтаңбасын, бағыт-бағ-
дарын айқындап та алды. Мә-
де ниет саласындағы қаламгер 
ретінде Б.Абызов шығармашылық 
зиялы қауымның ортасында 
жиі бола жүріп, көркем кино 
сценарийінің аудармасы ісімен де 
жемісті айналысты. Соның жарқын 
мысалы ретінде атақты неміс 
кинорежиссері Фолькер Шлен-
дорф пен француз сценарийшісі 
Жан-Клод Карьер бірігіп түсірген 
«Ұлжан» француз-қазақ фильмін 
айтуға болады. Фильм Канн 
халықаралық кино фестивалінде 
арнайы көрсетіліп, күміс жүлдеге 
ие болды. Шынайы ақын ретінде 
құралып-қалыптасудың қиын да 
қызғылықты мектебінен өтіп, 
әріптес ағаларынан көп нәрсені 
үйренді, тұрғыластарымен тә-
жірибе алмасты, өзіндік стиль-
бағдарын айқындап алды.

2003 жылы ол Алматы 
қаласындағы республикаға 
белгілі «ҚАЗақпарат» баспа 
корпорациясынан жарық 
көрген «Жанарымдағы 
жаңбырлар» өлеңдер жинағын,  
2014 жылы Қазақстан 
Республикасы Мәдениет 
министрлігінің «Әдебиеттің 
әлеуметтік маңызды түрлерін 
басып шығару» бағдарламасы 
бойынша шыққан «Уақыттың 
алуан түсі» көлемді поэзия 
кітабын жырсүйер қауымға 
ұсынды.  Бақытжан Абызов 
сонымен қатар 2006 жылы 
айтулы «Аруна» баспасынан 
«Қазақстан балалар 
энциклопедиясы» сериясымен 
әсем безендіріліп жарық 

көрген «Қазақ хандығы» 
(ІІ бөлім) томы 2-ші, 3-ші 
тарауларының көркем 
аудармасын мазмұнды 
жасады. Бұған қоса осы жылы 
«Адамар» баспасынан шыққан 
«Ұлы дала мемлекеттері» деп 
аталатын тарихи-танымдық 
еңбекті әдеби өңдеп әзірлеуге 
атсалысты және 2010 
жылы «Аруна» баспасынан 
орыс тілінде жарық көрген 
«Культура Казахстана» 
атты энциклопедиялық 
анықтамалықтың әдеби 
өңделуін орындауға атсалысты. 
Ол – қазіргі заманғы әдебиет, 
өнер, поэзия мәселелеріне 
қатысты бірқатар  әдеби-
көркем мақалалардың авторы. 

Сондай-ақ 1981 жылдан бастап 
90-шы жылдар аралығына дейінгі 
кезеңде М.Әуезов атындағы 
Қазақ академиялық драма теат-
ры кіші залының сахнасында 
КСРО халық әртісі Ә.Мәмбетовтің 
көркемдік жетекшілігімен қо-
йылып келген, сол кездегі жас 
режиссер, өмірден ерте озған та-
лант иесі Ерік Хафизұлы Асқаров 
ана тілімізде сахналаған грузин 
драматургі Лаша Табукашвилидің 
«Арманымның ақ құсы» («В по-
исках фантома») спектаклінде 
Бақытжан Абызовтың қойылымға 
арнайы іріктеліп алынған бірқатар 
өлеңдері негізгі поэтикалық 
арқау ретінде кейіпкерлердің жан 
толғаныстарының ішкі лирикалық 
сезімдері көрінісінде әрлене 
түсіп, айшықты өрілген. Оны 
сол уақытта тегеурінді талант, 
қазіргі Қазақстанның халық әртісі 
Тілектес Мейрамов іспетті сахна 
саңлағы талғампаз көрерменнің на-
зарына биік деңгейдегі көркемдік 
қырларымен жеткізе білген еді.

Кезінде Бақытжан 
Абызовтың төл 
шығармашылығы хақында 
көрнекті қазақ сыншысы 
З.Серікқалиев («Темірқанат», 
1981), талантты жазушы әрі 
аудармашы Қ.Қараманұлы 
(«Қанат», 1986) және қазірде 
көпшілікке танымал сазгер, 
ән өнерінің елге танымал 
зерттеушісі және поэзия 
сыншысы Т. Шапай («Жұлдыз» 
журналы, №8, 1986) өздерінің 
ой-пікірлерін білдіріп, лайықты 
бағаларын  берді.

Облыстық «Сыр бойы» га-
зеті аймақ басылымының бел-
сенді авторы ақын Бақытжан 
Ахметжанұлын бүгінгі мерей-
тойымен қызу құттықтай келе, 
оған зор денсаулық, шалқар ша-
быт тілейді. Жас кезіңізде қалам 
ұштаған сүйікті газетіңіз өзінің 
ыстық лебізін арнай отырып, 
жазарыңыз көбейе берсін, қай кез-
де де туған жеріңіздің атақ-даңқын 
арттыра беріңіз деген ақжолтай 
тілегін білдіреді.

Сағыныштарым
бар талай,

Оятып жүрер
таңда кеп...

Талантты ұлт ақыны, Қазақстан Жазушылар 
одағының мүшесі, Қазақстан Жазушылар 
одағының Тексеру комиссиясының мүшесі 
және Басқарма мүшесі, жерлесіміз Бақытжан 
Ахметжанұлы Абызов Қызылорда облысы 
Шиелі ауданының Тартоғай ауылында
1959 жылдың 3 тамызында дүниеге келген. 
1982 жылы қазіргі Әл-Фараби атындағы 
Қазақ Ұлттық Университетінің журналистика 
факультетін бітірген. Еңбек жолын 
республикалық «Мектеп» баспасында бастап, 
біраз уақыт республикалық «Егемен Қазақстан» 
газетінде жемісті қызмет атқарды.



Күздің керемет жаймашуақ 
күні еді. Шырақшы алып тұлға-
лы, сұсты адам. Әсіресе ашу-
ланған сәтте өте айбаттанып 
кетеді. Анау-мынау адам өңіне 
тура қарай алмайтындай сес 
пайда болады. Ұзақ жолда Ие-
кеңнің баба туралы айтқан аңы-
зға бергісіз әңгімелеріне асқан 
құштарлықпен құлақ түріп ке-
лемін. Көзінің тірісінде әулие 
әрі батыр атанған бабамыздың 
мәңгілік мекеніне жақындаған 
сайын тағатсыздана бастадым. 
Бойымды белгісіз бір сезім 
билегендей. Бабаның түнеуха-
насы бастапқыда қорымының 
дәл жанындағы төбе етегінде 
болса керек. Естуімше, уақыт 
өте бір-екі төбе асырып, совхоз 
шопанға салып берген үй кейін 
түнеуханаға айналғанға ұқсай-
ды. Түнеуханаға жақын жерде 
«жылы бұлақ» аталатын бұлақ 
бар екен. Атына заты сай, суы 
шынымен жылы көрінеді. Зия-
рат жасаушылар алдымен осы 
бұлақтың жанына аялдап, 
жуынып-шайынып, тазаланып 
алуға тиісті. Бұл – бұлжымас 
қағида. Оны бұзуға Иманғали 
көкеміз  ешкімге де жол бер-
мейді.

Шай-суымызды ішпей тұ-

рып батыр бабамыздың бейіті-
не барып, құран бағыштадық. 
Аса биік төбенің басындағы 
күн нұрымен шағылысып, 
жарқырап тұрған бейітте даңқы 
исі қазаққа мәлім, әулие бабам-
ның мәңгі тыныстап жатқаны 
ойыма оралғанда тұлабой-
ым(дәл қазір осы жолдарды 
жазып отырғанда да тура сол 
кездегідей күй кештім) қалты-
рап, маңдайымнан шып-шып 
тер сорғалай жөнелді.

Батыр атамның бейіті әу 
баста сексеуілден қаланғанға 
ұқсайды. Қорымның жанына 
Жақайым Қызылбас палуан, 
өзге де қарулас серіктері  жер-
ленген. Маңайдағы уақыт та-
бымен әбден уатылған сексе-
уілдің бұтақтары қорым екенін 
анық аңғартып тұр. Бейіт ті 
айнала жүріп, баба рухына 
іштей жалбарындым. Иманға-
ли көкем әз бабаның, жауынгер 
серіктерінің аруағына құран 
бағыштады. Көкеден соң мен де 
білген аятымды оқып шығуға 
рұқсат сұрадым. Күн сәулесі ұя-
сына батар алдындағы алқызыл 
түске еніп, көкжиек ғажап түр-
ге бөленген сәт болатын. Қатты 
толқығанның әсері ме, құлағы-
ма жер-көкті қақ жара кісінеген 

арғымақтың үні келгендей, тура 
алдымдағы биік төбенің басын-
да таудай қып-қызыл жолбарыс 
шабынып, құйрығымен жерді 
сабалап жатқандай сезім би-
леді. Жанқожа бабаның жан 
досы Жақайым Қызылбас палу-
анның бейітін көргенде еріксіз 
қайран қалдым. Өте көлемді 
екен. Палуан аса алып денелі 
болған, ат көтере алмай түйеге 
мініп жүреді екен дегенді ел 
арасынан естіген едім. Шын-

дықтан жырақ еместігін бейіті 
де дәлелдеп тұрғандай. 

Арада бірнеше жыл өткен-
де Жанқожа бабаның мәңгілік 
мекеніне Иманғали  көкеммен 
бірге ұлымды ертіп тағы бар-
дым. Сенесіз бе, жоғарыдағы 
жайт қаз-қалпында және қайта-
ланғандай болды. Арғымақтың 
жер-көкті жарып өткендей 
кісінеген даусы, алып жолба-
рыстың құйрығымен жер саба-
лап, шабынған айбарлы кейпі 

тағы да елес бергендей болды. 
Жақсылыққа жорыдым. Көп 
ұзамай «Жанқожа батыр» ата-
латын дастан жаздым. Құрметті 
оқырман, сену немесе иланбау 
өзіңіздің еркіңізде. Алайда қа-
сиетті баба, киелі мекен туралы 
жалған сөйлеуге пенденің ба-
тылы жете қоймасы тағы бел-
гілі. 

Аудан орталығы – Әйте-
ке би кентінің аумағындағы 
ескерткіш кешен 1992 жылы 

халық батыры және көріп-
кел әулие Жанқожа Нұрмұ-
хамедұлының құрметіне са-
лынды. Кесене құрылысына  
мекемелер мен кәсіпорындар, 
көптеген жекелеген азамат-
тар қаржылай көмек көрсетті. 
Ескерткіштің іргетасына бетон 
блоктары төселіп, қабырғала-
ры күйдірілген кірпішпен қа-
ланған. Жанқожа батыр кешені 
– ел тәуелсiздiгiн жариялаған-
нан кейiн Қазалы ауданында 

тұңғыш тұрғызылған архитек-
туралық ескерткiш. 

«Қызылқұм» шекара бе-
кетіне Жанқожа Нұрмұхамед-
ұлының есімі берілгенінен 
көпшілік жақсы хабардар. Сол 
шара барысында жиналған қа-
уымды айран-асыр қалдырған 
көріністің орын алғанын тағы 
да еске түсірсек. 

Ескерткіш тақтаның алды-
на сол кездегі облыс әкімі 
 Қ.Көшербаев пен ҰҚК-нің 
ықы лас гүлі қойылғаннан кей-
ін аймақ басшысының өзінің 
баспасөз хатшысына қолымен 
көкті нұсқап жатқанын аңғар-
дық. Ескерткіштің дәл төбесін-
де шыр қау биікте қос қыран 
қалықтап тұр екен. Түр-түсі, 
тұрпаты да мүлде өзгеше. Аспан 
патшаларының кенеттен пайда 
бола кеткенін, дәл ескерткіштің 
үстінде ғана қалықтағанын 
ішімізден жақсылыққа жоры-
дық. Жұртшылыққа арнаған  
өзінің лебізінде Қырымбек Елеу-
ұлы: «Жанқожа бабамыздың 
«Мені Қоқанмен шекараға қой-
ыңдар, жай жатқанша аяғыммен 
қазақтың қасиетті жерін тіреп 
жатайын» деп аманат қалдырға-
ны да әмбеге аян. Әлі күнге дей-
ін батыр бабамыз шекарашы-
лармен бірге ел қауіпсіздігін 
қорғап тұрғандай әсер қалды-
рады. Аспанда самғаған  мына 
қырандар да тегін емес. Мұны 
мен өзінің атын ұлықтап жатқан 
ұрпағына ризашылық білдірген 
баба белгісі ретінде қабылдай-
мын» деп тебіренді. Тылсым де-
геніміз осы шығар!

Қазалы ауданы.

Тәуелсіздігіміздің алғашқы жылдарында Жанқожа 
батыр дың шырақшысы әрі тікелей ұрпағы Иманғали Саға-
динов көкеммен баба бейітіне зияраттап барғанда алған 
әсерім осы уақытқа дейін жадыма берік сақталып қалды. 
Ол кезде бастауыш класта оқитын үлкен ұлым Қайыркел-
діні ертіп, шырақшымен бірге жолға шықтым. 

Жұмабек ТАБЫНБАЕВ.

?????

«Әрбір өлкенің халқына қорған, ыстығына сая, суығына пана болған баһадүр бабалары бар. 
Олардың есімін ұрпақтары ұмытпауға тиісті». Елбасы Жолдауынан.

Киелі жердегі тылсым көріністер

Пенде алға қойған арман-мақса-
тына қанша асыққанымен, бәрін де 
Жаратушының өзі реттейді деген сөз-
ге сенемін. Ақын атанайын деп жыр 
жазбадым, бойымдағы сазгерлікті де 
беріге дейін сезбеген болатынмын. 
Ал емшілік қасиет бабамнан да-
рыған болса керек. Бірақ өнерді бала 
күнімнен сүйдім. Мұндай қасиеттер 
ананың сүтімен, атаның қанымен ке-
летіні мың қайтара дәлелденген ғой. 

Иә, менің шығармашылығым, бо-
йымдағы бұйығып жатқан өнерім 
жаңа ғасыр келгеннен кейін ғана жа-
рыққа шыға бастады. 2001 жылдың 
шілдесінде  Мәмбет бабамның ұста-
ханасының жанына ескерткіш белгі 
орнатылды. Күннің аптап ыстығы-
на қарамастан, дүкеннің басына қа-
рақұрым халық көп жиналды.  Ол 
бөлек әңгіме. 

Айтайын дегенім, жеңешем (анам-
ды солай атайтынмын) ертеңіне  үйге 
келді. Екеуміз біраз әңгімелестік. Ба-
бамызға берілген астың артық-кем 
тұстарын өзімізше ой елегінен өт-
кіздік. Кешегі жиыннан кейін әулие-
нің екі бөлме үйін жинастыруды  айта  
келген екен. Жеңешем екеуміз ертеңі-
не азанымен бабамыздың дүкеніне 
бардық. Самаурынға шоқ салып қой-
дым да, үйдің ішін тазалау ға кірісіп 
кеттім. Жерде шашылып жатқан га-
зеттерді жинап жүріп, көзім текемет-
тің үстінде жатқан журналдың екі 
парағына түсті. Еңкейіп қолыма алға-
нымда, алдымен парақтың тө менгі 
жағындағы суретті байқадым. Қа-
сында бірнеше адамдар бар музейдің 
ішінде түскен сурет екен. Көзіме Ка-
мал әкем оттай басылды. Шынымен 
де, суреттің астында Бердәулетов 
Камал деген жазу бар екен. Әкеміздің 
суреті аяқасты болмасын деп, алып 
бүктей бастағанымда "Жалағашқа 
жыр шашу" деген өлең тақырыбын 
оқыдым. Авторы Темірше Сарыбай-
ұлы деп жазылған. "Біздің Жалағашқа 
арнаған өлең екен-ау"... 

Тездетіп үйді жинастырып, еденін 
жуып сыртқа шықтым.  Ақпана құ-
дықтың жанындағы ағаш орындыққа 
отыра кетіп,  әлгі журналдың екі па-
рағын қайтадан қолыма алдым.  Екі 
парақтан бауырсақтың иісі шығып 
тұр. Сірә, жеті күлше орап әкелген 
болу керек. Оқи бастадым.

Кеудемнен күміс самал өлең есіп,
Мен саған аңсап жеттім көне бесік.
Даңқыңды алты Алашқа ардақтайын
Туыңды көтерейін, төбеме шық...
Осы бір шумағын мәнерлеп оқып, 

келесі шумаққа келгенде өзімнен 
өзім ақынның өлеңін белгісіз бір әу-
енмен айта бастадым. Бұл жаңа әннің 
қайырмасы болатын. Тіршілік жасап 

жүріп әлгі әнді қайта-қайта айтам. 
Жеңешеммен  сөйлесуден қалдым, 
есіл-дертім өлеңде. Сыртта жүріп, 
туған жерін аңсап, сағынып жазған 
жыр екені көрініп-ақ тұр. 

Шілденің аяғы, тамыздың басы. 
Ми қайнаған ыс тық уақыт. Ауылға 
кешкі салқынмен қайтпасақ, асфа-
льт тің үстінде жаяу жүру әсте мүм кін 
емес. Күн бата бастады. Сал қын ауа 
тынысымды ашқандай болды.  Жеңе-
шем екеуміз жиналып, үйге бет ал-
дық. Түзу жолға шыққан соң, манағы 
өлең жазылған парақты қолыма тағы 
да алдым. Сөйтсем, "Парасат" жур-
налының екі парағы екен. Жеңешем 
әнді керемет айтатын, әдемі дауы-
сы бар еді. Қалай дегенмен Кетенің 
қызы ғой.

– Мына ән ұнай ма, тыңдашы, 
– деп өлеңді әлгі әуенге салып айта 
бастадым. Үндемей тыңдап болып, 
«Бұл кімнің әні?» – деп сұрады.

– Менің әнім, жаңа ғана шығар-
дым, – дедім.

Ол кісінің өлең жазып, ән шы-
ғаратынымнан хабары бар болатын, 
онша таңданбады.  Бірінші шумағы 
мен қайырмасын қосылып айтып,  
әп-сәтте жаттап алды. 

– Туууған жер! 
Басымды ием, жан анашыыым, – 

деген жолдарын  айтқанымда күліп, 
«жан анашым» деп арнап әндеттің 
бе, әлде өзіңнің шешеңді әнге қостың 
ба? – деді. 

(Шешең деп отырғаны  марқұм 
Нәти әжем  болатын).

– Ту, жеңеше-ай, бұл ән өзің есті-
гендей туған жерге арналып тұр ғой 
дегенімде, өкпелеген адамдай сыңай 
танытып:

– Мені алдай салуды да білмей-
сің-ау. "Иә, жеңеше, бұл әнді саған 
арнап шығардым" десең, қуанғаннан 
жүрегім жарылып, екі көзім көріп ке-
тетін еді, – деп күлді. Екі жанарының 
көрмей қалғанына жиырма жылдай 
болған, қайран анам көріпкел, көкіре-
гі ояу жан еді-ау.

– Егер көзің көріп кететін болса, 
қуана бер, «Жалағашым» әнін өзіңе, 
әрине әкеме де арнадым, – деген бо-
латынмын.

– Әніңді де, жырыңды да әкеңе ар-
най бер. Марқұм бұл өмірден не қы-
зық көрді, ерте кетті ғой. Бабасының 
басына салынған тамды да, ар уақты 
құрметтеп ескерткіш белгі қойғанын 
да көре алмай арманда кетті. Екі жа-
нарымды суалса да, осындай жақ-
сылықтарға куә болдым ғой. Мен 
бақыттымын! – деді. Үлкен жолдың 
үстінде біресе өткен-кеткенді  айтып, 
біресе әлгі әнді айтып келе жатып, 
үйге де жетіп қалыппыз. 

Анам сол үлкен жолда  "Бұл ән 
бабаңның басында дүниеге келді, 
әніңнің келешегі баянды болады" – 
деп ақ тілегін айтқан болатын. 

Үш ай каникул зымырап өте 
шықты. Қыркүйек айы басталып, 
жұмысқа қосылып кеттік. Кеңседе 
жоспарымды бекіттіріп тұрғанмын. 
Мектептегі музыка пәнінің мұғалімі 
Алтын Нағыметқызы жаныма келіп, 
"Апай ауданда патриоттық әндердің 
байқауы болатын еді. Соған жер-
гілікті сазгерлердің әндерін орындау 
керек екен.  Әніңіз бар ма?" – деді. 
Ойы ма бірден "Жалағашым" әні 
түсті. Екеу міз бір класқа кіріп, қо-
лымызға баян ды алып, мен әнді ас-
папта ойнап, Алтын нотаға түсіре 
бастады. Бабамның басында дүниеге 

келген әнімнің алғаш орындаушысы 
сол кездегі қатардағы мұғалім, қазір 
жоғары санаттағы үлгілі де өнерлі 
ұстаз Алтын Жаңашева болатын. Со-
дан бастап Алтын менің 20-дан аса 
әнімді нотаға түсіріп, оқушыларға 
үйретіп, оларды түрлі байқау ларға 
қатыстыр ды. "Жалағашым" әнін 
шәкірттерімнің ішінде алғаш орын-
даған Назерке болатын. Сол кезде ол 
жақсы өнер көрсетіп, баспасөз бет-
теріне жарияланған. 

Жаңа XXI ғасыр менің шығар-
машылығымды шыңға сүйрей бас-
тағанын айтып кеткенмін. Бұл ән 
әуелде "Жалағашқа жыр шашу" де-
ген атпен орындалып жүрді. Менің 
1991 жылдан бастап еңбек етіп келе 
жатқан ұжымым – №201 орта мек-

теп  2003 жылы "Көктемді сендер-
мен қарсы алам" деген атпен шығар-
машылық кешімді ұйымдастырды. 
Көп ұзамай әр жерде шашылып жүр-
ген өлеңдерімді, әндерімді жинақтап 
«Көктемді сендермен қарсы алам» 
деген атпен жыр жинағым жарыққа 
шықты. Екінші ұлым Айбек Құр-
манғазы атындағы ұлттық консерва-
торияның «дәстүрлі ән» бөлімінде 
оқи жүріп, республикалық «Сегіз 
қырлы» ән байқауына қатыс ты. «Сіз 
естімеген бір ән» айдарында Темір-
ше Сарыбаевтың сөзіне жазылған, 
"Жалағашым" әнін орындап шықты. 
Сонда Ержан Қосбармақов, Ұлжан 
Байбосынова,  Сәуле Жан пейісова,  
Айгүл Қосанова, Абдулхамит 
Райым бергенов, Ардақ Исатаева си-
яқты мықтылар, Қазақстанның Ең-
бек сіңірген  мәдениет қайраткерлері 
осы әніме жақсы бағасын берген 
еді. Кейіннен бұл әнім Қазақ радио-
сынан да орындалып жүрді. Әр жа-
сымда әртүрлі тақырыпқа жазылған 
біраз әндерім баршылық. Дегенмен, 
республика сахнасына дейін барған 
Мәмбет бабамның дүкенінің басын-
да дүниеге келген осы "Жалағашым" 
атты әнім екен.  Меніңше, бұл кез-
дейсоқтық емес.

Халық өнерді құрметтейді, баға-
лайды. Тек жүректен шыққан дүние-
лер жүрекке жету керек  деп ойлай-
мын. Осы әннің сөзін жазған ақын 
ағамен  танысып-білісу арманым бо-
лып жүрді. Бірде ауданда үлкен жина-
лыс  болып, "Алматыдан Темірше аға  
келді"  деп естіп, сонда барып, таныс-
тым. Өте қарапайым адам екен. Са-
бырлы қалпымен "Ә-ә, сол қыз сен-
сің бе?" деп жылы амандасты. Естуім 
бар, бірақ сол әнді өзім тыңдап көр-
генім жоқ, – деді. 

Кейіннен ол кісінің Алматыдан 
елге көшіп келгенін естідім. Сол 
жылы ақын Темірше Сарыбаевтың 70 
жылдығы облыста аталып өтті.

А.Тоқмағанбетов атындағы мәде-
ниет үйінің көрермендер залы адамға 
лық толы. Кеш басталып кетіпті. 
Ақынның өлеңдері оқылып, слайдтан 
балалық шағын  бейнелеген көрініс 
түсірген екен, соны айналдырып көр-
сетіп тұрды.  Кеш соңына таяп қалды, 
менің әнім орындалмайтынын байқа-
дым. 

Қасымда қаламгер әріптесім Роза 
Көшекбайқызы бар, сахна артында 
"Енді қалай болады екен?" деп  абы-
ржыңқырап тұр едім, сол арада Жұ-
мабек Аққұлов ағайым келе қалды. 
Әкемді көргендей қуанып кеттім. 
Аман-саулық сұрасқан соң, ол кісіге 
ойымды айтып едім, «жөн екен, осы 
жерде домбыра көп қой, дауысыңа 

келетін біреуін  ал да сахнаға шығып 
әніңді айта бер, қызым» деді. Дом-
бырашы жігіттерден дауысы әдемі 
шығатын бір домбыраны сұрап алып 
берді. Аяқ астынан сахнаға шықтым. 
Тілегімді айтып болып, домбыраның 
құлағын келтірдім де, «Жалағашым» 
әнін бастап кеттім. Әрине, әнші 
емеспін. Дегенмен, әнді орындап 
шығуыма тура келді. Көрермен жылы 
қабылдады. Сахнаның бір жақ шетін-
де отырған Темірше ағамызға құт-
тықтауымызды жеткізіп, құрметімізді 
білдірдік. Көп ұзамай ол кісі өмірден 
озды. Сол әнді теледидардан да, ра-
диодан да тыңдай алмапты. Менің 
орындауымда әлгі әнді марқұмның 
алғашқы және соңғы рет естігені сол 
екен. Бір кем дүние... 

 Осы "Жалағашым" әнінде бір 
тылсым құдірет жатқандай көрінеді.  
Олай дейтінім, Темірше Сарыбаев 
өзінің «Қоңыр күзде туыппын» деген 
өлеңінде былай дейді:

Қоңыр күзде туыппын, қарашада,
Көргендерді тамсантып тамашаға. 
Сүйіншіге айнала ат шаптырып        
Келген елден босапты қара саба.

Маған дейін он бесін жерге берген,
Жүзі сынық жүріпті өзгелерден.
Көңіл айта бергесін жыл құрғатпай
Қаймығатын болыпты келген елден.

Болады ғой атқа де небір себеп,
Көз жасын да көреді төгілсе көп
Төске салып кесе сап кіндігімді,
Әкем қойған бұл атты Темірше, 

– деп толғанған ақын өз тағдырынан 
хабардар етеді. Он бес баласын жер 
қойнына берген әкесі Сарыбай, он 
алтыншы ұлы болып дүниеге келген 
ұлының кіндігін ұстаның темір төсі-
не қойып кесіп, есімін Темірше деп 
атауында үлкен мән барын байқап 
отырған шығарсыздар. Сол Темірше-
сі аман қалып, өмірін қасиетті өнер 
жолына арнағаны қай-қайсысымызға 
да ой салады. 

Ұсталығымен елге әйгілі Мәм-
бет бабамның дүкенінің басында 
Темірше ақынның сөзі жазылған 
журналдың екі парағын тауып алып, 
оған менің ән шығаруым да кездей-
соқтық болмаса керек. Бір кездері 
есімін елге айтуға да тыйым салған, 
небір құйтырқы замандардан өткен, 
ұзақ уақыттардан кейін, жаңа XXI 
ғасырда тарих сахнасына шығып, 
халқымен қауышқан Мәмбет бабам-
ның рухы оянып, халқымен қайта қа-
уышқандай еді...

Айкүміс ОРЫНБАЕВА, 
Қазақстан Журналистер 

одағының мүшесі.

«Парасат» журналының парағы 
немесе бір әннің өмірге келу тарихы



Бұл сонау елуінші жылдар еді. 
Шиелінің даңқы «дала академигі» 
Ыбырай Жақаевтың есімімен дүр-
кіреп тұрған кез. «Авангардта» Тян 
Гын Чер, «Гигантта» Хан Леон-
тий, «Коммунизмде» Шырынкүл, 
«Қызылтуда» Қойшыбай, Заһира, 
«Телікөлде» Жадыра баспасөз беті-
нен түспейді. Сонау Мойынқұмнан 
атақты шопан Жазылбек Қуаныш-
баевтың Ыбырай ауылына арнайы 
келуі, ақын Әбділданың құрыштан 
құйылған диқанға «Ағатай» деп 
өлең жазғанын оқыған адам тебірен-
бей тұра алмау шы еді-ау... Талант-
ты жазушы Оразбек Бодықовтың 
«Менің бақытым» атты даңқты 
күрішші жайында жазған шағын 
повесі қолымыздан түспей, құмар-
та оқыған ұрпақпыз. Диқанның 
құдіретті сөзін қамшының өрімін-
дей кестелеген Оразбек қаламы-
ның шеберлігіне тәнті болғанымыз 
жасырын емес. Кітап нағыз дастан 
болды құнарлы сөздің бұлағы бай-
қалды. Оразбекпен аудандық газетте 
қызметтес болдық, екі тілде бірдей 
жазатын талантына бас иіп, төбеге 
көтердік. «Лалақ туралы дастан» де-
ген повесін газеттің бірнеше нөмірі-
не беріп, оқырманнан хат ағылғанын 
көрдік. Қайран Оразбек қазір еске-
русіз, елеусіз, ұмыт қалды.

Алғашқы еңбек жолым, Шиелінің 
«Өскен өңір» (ол кезде «Коммунизм 
жолы» болатын) газетінен басталды. 
Айта беретін корректорлық жұмыс 
Қызылордадан табылмай, Шиеліден 
дәм-тұз бұйырған еді. Кейін Шиелі-
ден партияға өтіп, әдеби қызметкер-
ге көтерілгенім есімнен кетпейді.

Аудандық газетте Сейтқасым, 
Жүніс ағалар көптен істейді екен. 
Екеуі күн құрғатпай материал жа-
зады. Сейтқасым оқта-текте фелье-
тон, сықақтармен кемшілікті түйреп 
тас тайды. Жұрт Сейтқасымның қа-
ламына ілікпесек болар еді деп жиі 
айтатын. Ортамызға бір күні Ә.Бо-
ранов, Ф.Жүсіпова қосылды. Кейін 
Алматыдан ауа райы жақпай, «Мың 
бір түнді» мөлдіретіп аударған Қал-
махан келді. Газеттің күнделікті 
қым-қуыт дүрбелеңіне жоғарыдағы 
кісілер қиналатын сыңай байқатты, 
ілесе алмай отырды. Жас болғасын 
ба, біз Шәден Бектасов, Оразбек 
үшеумізге жүк көбірек түсті. Жау-
апты хатшы – Дүйсенбі Смайы л ов. 
Дүйсекең макетті шебер жасайды, 
қаламы ұшқыр, өлең жазады. Ре-
дакторымыз – обкомнан келген, ма-
мандығы мұғалім Қалқабай Әбенов. 
Ол кісі басмақала жазудан қолы 
босамайды. Бар жүк редактордың 
орынбасары Ә.Сатыбалдиев пен жа-
уапты хатшы Дүйсенбіге түсумен 
болды. Сыр алдыр майды, аудандық 
газет облыста көш басында тұрды. 
Көркемдігі, мәселе көтеруі жайында 
жылы пікір молайды.

Аудандық газеттегі бар материал 
қолмен теріледі. Гранкаға іріктеліп, 
содан соң оқылады, аптасына екі рет 
шығатын газетті таң ата баспадан 
шығарамыз. Баспахананың май иісі 
мұрын жарады. Қазіргідей компью-
тер түсімізге кірмеген кез. Қиналған 
сәттер көп болды. Қазір газетті ба-
сып шығару жеңілдеді. Түрлі-түсті 
бояумен шығады. Біз о кезде га-
зетті қызыл түспен ғана мерекеде 
шығарғанбыз. Бәрін уақыт өзгер-
тетінін кім білген, оқырман?!

Баспаханада Сақып, Жаңыл де-
ген апайлар қолы қолына жұқпай-
тын әріптергіштер. Мәлике, Хади-
ша, Шәрбан, Болған, Лизалар кейін 
бұл іске машықтанды. Бірі әріп те-
реді, бірі бет жасайды. Корректорлар 
Құлахмет Ақпанбетов, Құрманбек 
Рысбековтер көз майын тауысып, 
әріпті санап оқиды. Ол кезде газетте 
қате кетсе, үлкен дүрбелең. Жауапты 
хатшы Дүйсекеңнің талабы қатты.

Жастық шақ аудандық газет-
тің қиын сәттерін бастан өткізетін, 
 шыңдалу мектебі болды. Бә рі мізді 
журналистік биік ке тәрбиелеген 
Дүй секең нің еңбегіне тағзым етпе-
сек, есімін еске алмасақ, аруағы ал-
дында күнәһар болармыз. 

Журналист Дүйсе кең жазылған 
әрбір дүниені түрлендіріп, тақырып 
тауып қоятын нағыз шебер еді. Шар-
шамайтын, жалық пай тын. Жастар-
ды өзіне тартуда құшағы ашық бо-
латын. Әдебиетке жақын жастардың 
басын қосып, әдеби бірлестік ұй-
ымдастырды. Ол кезде мектепте оқи-
тын Оразбек Сәрсенбаев, Сәрсенбек 
Жұмабековтерді бауырына тартып, 
жазған дүниелерін үзбей жариялап 
отырды. Ұлты шешен, қазақшаға су-
дай Абдулхамид Исаев деген азамат 
болды, мөлдіретіп қазақша әңгіме 
жазады, талантты  еді. Осы азаматты 
Оразбек Бодықов қамқор құшағын 
ашып, әңгімелерінің республикалық 
газет-журналдарға шығаруына се-
бепші болып, шеберлігін шыңдау ға 
көмек көрсеткеніне біз куәгерміз. 

Дүйсенбінің журналистік мек-
тебінен С.Мұсайымов, А.Достияров, 
Н.Аю пов, А.Айтуаров, тағы басқа 
ондаған ауыл-село тілшілері тәрбие-
леніп, газет мәртебесін көтерді.

Дүйсенбі Смайловтың абы-
рой-беделін өзі еңбек еткен «Өскен 
өңір» басылымы көтерді. Газет ре-
дакторы, аудандық партия коми-
тетінің хатшысы, обкомда нұсқау-
шы, облыстық газет редакторының 
орынбасары дәрежесіне дейін жоға-
рылады. Ол қай қызметте жүрсе де, 
қаламын қару етіп, жұрт көкейін-
дегі өткір проблемаларды көтерді, 
соңынан ерген ақын-жазушы талап-
керлерге сәт сапар тілеп, шынайы 
лебізін жолдауды ұмытпады.

Дүйсекеңнің балалық шағы кіндік 
қаны тамған «Ортақшыл» ауылында 
басталды, алдымен педучилищені, 
одан соң КазГУ-дің журналис тика 
бөлімін бітірді. Мектепте ұстаз бол-
ды, кейін журналистік қызметке бар 
ғұмырын арнады.

Сыр перзенті ақын еді. Республи-
ка жұртшылығына кең тараған «Жас 
дәурен» ансамблінің репертуарына 
арнап, сазгер Әсет Бейсеуов екеуі 
бірігіп, «Сыр маржаны» атты ән жаз-
ды. Ән әлі күнге ел аузында.

Ақын азаматтың өлең жырла-
рын, дастандарын, арнау өлеңдерін, 
сықақтарын зайыбы Кеңескүл Бай-

жанова, Мұрат Күлімбет жинасты-
рып, «Сыр маржаны» атты жинақ 
шығарды. Жинақта азаматтың үні 
мен орамды ойы, жүрек лүпілі, туған 
жерге деген ыстық ықыласы, Отанға 
деген сүйіспеншілігі, Шиеліге де-
ген шексіз махаббаты оқырманды 
еріксіз баурайды.

«Сыр маржаны» атты жинақ 
«Жас тық шақтың жылнамасы», 
«Туған жерге тағзым», «Тың толға-
уы», «Кавказ әуендері», «Сықақ пен 
мысқыл» атты төрт бөлімнен тұра-
ды.

Ақын «Жаса елім» атты өлеңінде:
Жасара түс, жаса елім.
Жаздың ерке гүліндей,
Әлі біздің алдымыздан,
Күн шығады күлімдей.
Керіліп жатыр кең дала,
Көркемдік мұнан өтер ме.
Көрсем әсем сан қала,
Шиелім саған жетер ме?!,  

де се, «Күйлер», «Еңбек», «Ақындық-
қа не керек?», «Өмір сәулесі», «Отан 
қорғау», «Мұғалім», «Ұлы Отанға 
ұл болам», «Мол өнімшілірге» атты 
өлеңдерінде патриоттық сезімі кең 
пафоста жырланады. Ал, «Сыр бойы 
көрініс тері» атты тараудан не бай-
қалады? Табиғат, еңбек адамының 
келбеті нанымды баян далды. «Тың 
толғауы» атты топтама негізінен 
дос тыққа, бірлікке арналады.

Дүйсекең газет жұмысының иы-
ғына түскен қым-қуыт сәттерін бы-
лайша суреттеді:

Өлеңді жазушы едім, дүркін-дүркін,
Сүйсініп оқушы еді туған жұртым.
Соңғы кез қалам суып кетті біраз,
Иыққа мінгеннен соң газет шіркін!
Жинақтың өнбойын ажарлан-

дыра түскен «Кавказ әуендері», 
«Кисловодск вокзалы», «Олховка» 
атты өлеңдерінде табиғат көркемді-
гін одан әрі айшықты өрнектейді. 
Бұл туындыларды оқып отырғанда 
Кавказдың биік шыңдары, сұлу та-
биғатқа тамсанғандай, серуендеген-
дей боласыз.

Дүйсенбі қаламынан туған 
«Сықақ пен мысқыл» атты тарау 
өзіндік болмысымен бөлектеніп тұр. 
Ақынның «Жүзім мен терек», «Дан-
дайсыған Дастан», «Шалберген сот 
алдында», «Бағбан мен бақа» атты 
шымшымалары босбелбеу, еріншек-
тік, тағы да басқа жат әдеттерді ащы 
мысқылмен шындық бетін нанымды 
ашқандай болады.

Ақынжанды азамат, қаламы ұш-
қыр журналист Дүйсенбі Смайлов-
тың «Сыр маржаны» атты жинағы 
оқырманды сан алуан ой-толғаула-
рымен өзіне баурай түскендей әсер 
қалдырады.

Бүгін қимас әріптесіміз Дүйсенбі 
мектебінен тәлім алған, көзкөрген 
ретінде журналистік кәсіптің ыс-
тық-суығына тер төккен ақынжанды 
азаматты тағы бір еске алуды парыз 
санадық. Қамқор аға нағыз кемел 
шағында жұмбақ жағдайда пәни дү-
ниеге аттанып кеткеніне біраз жыл-
дың жүзі болды. Мезгілсіз ажалға 
қалай тап болды? Жүрек сыздайды, 
қатыгез ажалға қимайтын жанның 
жұлдызы қалайша ағып түсті? Әлі 
аң-таң күйдеміз. Әртүрлі болжам ай-
тылды. Шындық ашылмай қалды.

Енді алдағы бірер жылда ақын- 
журналисттің туғанына 90 жыл 
толғалы тұр. Көзкөргендер, өрісін 
жайған үрім-бұтақтары, сүйікті 
жары Кеңескүл тұрғанда Дүйсекең 
бейнесі ұмытылуға тиісті емес. Ол 
биіктей түсеріне кәміл сенеміз. Өйт-
кені, Дүйсекеңнің артында біздей 
көзкөргендер бар, ер жеткен ұлдары 
жер-жерде қызметте еңбек етіп жүр. 
Шүкір дейікші.

Қайырбек МЫРЗАХМЕТҰЛЫ,
ардагер-журналист.

«Сыр бойы», «Кызылординские вести», 
«Ақмешіт апталығы», «Ақмешіт жастары» және 

ауданның барлық басылымдарына хабарландыру 
орналастырғыңыз келсе:  70-00-52  

телефон ы арқылы байланысуға болады. 
E-maіl: smjarnama@mail.ru

Қызылорда облысы әкімдігі атынан «Қы-
зылорда облысының энергетика және тұрғын 
үй-коммуналдық шаруашылық басқармасы» 
мемлекеттік мекемесі «Мемлекеттік жекешелік 
әріптестік жобаларын жоспарлаудың және іске 
асырудың кейбір мәселелері туралы» Қазақстан 
Республикасы Ұлттық экономика министрінің 
м.а. 2015 жылғы 25 қарашадағы №725 бұйрығы 
негізінде (бұдан әрі – МЖӘ) «Арал аудандық 
архиві мен Айтеке би кентіндегі амбулато-
риялық-емханалық қызметі бар Қазалы ау-
дандық орталық аурухананың жылу жүйесін 
жаңғырту және сервистік қызмет көрсету» 
туралы жобасын іске асыру мақсатында мемле-
кеттік-жекеше әріптесті айқындауда конкурс өт-
кізілетінін хабарлайды. 

МЖӘ түрі: МЖӘ келісім шарты.
Арал аудандық архиві мен Айтеке би кентін-

дегі амбулаториялық-емханалық қызметі бар Қа-
залы аудандық орталық аурухананың жылу жүй-
есін жаңғырту және сервистік қызмет көрсету. 

Жобаның мерзімі: 2019-2022 жылдар.
Мемлекеттік-жекешелік әріптестіктің қыз-

меті: МЖӘ келісімшартына сәйкес нысандар-
ды газдандыру және сервистік қызмет көрсету 
жұмыс тарын орындау.

Шығындардың күтілетін көздері және 
табыстарды қалыптастыру: инвестициялық 
шығындарды өтеу және қолжетімділік үшін ақы.

Байқауға «МЖӘ туралы» Заңның 32-бабында 
және конкурстық құжаттамаларда көрсетілген та-
лаптарға сай келетін барлық әлеуетті қатысушы-
лар қатыса алады.

Конкурстық құжаттамалардың көшірмесін 
мынадай мекен-жайдан алуға болады: Қызылорда 
қаласы, Сұлтан Бейбарыс көшесі №1, №426 каби-
нет. Конкурстық құжаттамалар тегін беріледі.

Байқауға қатысуға өтініштер 2019 жылдың 
«2» қыркүйегі сағат 12:00 дейін қабылданады.

Конкурстық өтінімдер салынған конверттерді 
ашу 2019 жылғы «2» қыркүйегі сағат  15:00  
аталған мекенжай бойынша жүзеге асырылатын 
болады.

Қосымша мәліметтер және анықтамаларды 
8 (7242) 605397 телефоны арқылы Алпысбаев 
 Еркинбек Тюрехановичтен алуға болады

***
Қызылорда облысы әкімдігі атынан «Қы-

зылорда облысының энергетика және тұрғын 
үй-коммуналдық шаруашылық басқармасы» 
мемлекеттік мекемесі «Мемлекеттік жекешелік 
әріптестік жобаларын жоспарлаудың және іске 
асырудың кейбір мәселелері туралы» Қазақстан 
Республикасы Ұлттық экономика министрінің 
м.а. 2015 жылғы 25 қарашадағы №725 бұйрығы 
негізінде (бұдан әрі – МЖӘ) «Арал  индустри-
алды-техникалық колледжі  мен Арал қала-
сындағы №2 облыстық арнайы санатория-
лық мектеп-интернатының жылу жүйелерін 
жаңғырту және сервистік қызмет көрсету»  
туралы жобасын іске асыру мақсатында мемле-
кеттік-жекеше әріптесті айқындауда конкурс өт-
кізілетінін хабарлайды. 

МЖӘ түрі: МЖӘ келісім шарты.
Арал  индустриалды-техникалық колледжі  

мен Арал қаласындағы №2 облыстық арнайы 
санаториялық мектеп-интернатының жылу жүйе-
лерін жаңғырту және сервистік қызмет көрсету. 

Жобаның мерзімі: 2019-2022 жылдар.
Мемлекеттік-жекешелік әріптестіктің қыз-

меті: МЖӘ келісімшартына сәйкес нысандарды 
газдандыру және сервистік қызмет көрсету жұ-
мыстарын орындау.

Шығындардың күтілетін көздері және 
табыстарды қалыптастыру: инвестициялық 
шығындарды өтеу және қолжетімділік үшін ақы.

Байқауға «МЖӘ туралы» Заңның 32-бабында 
және конкурстық құжаттамаларда көрсетілген та-
лаптарға сай келетін барлық әлеуетті қатысушы-
лар қатыса алады.

Конкурстық құжаттамалардың көшірмесін 
мынадай мекен-жайдан алуға болады: Қызылорда 
қаласы, Сұлтан Бейбарыс көшесі №1, №426 каби-
нет. Конкурстық құжаттамалар тегін беріледі.

Байқауға қатысуға өтініштер 2019 жылдың 
«2» қыркүйегі сағат  12:00 дейін қабылданады.

Конкурстық өтінімдер салынған конверттерді 
ашу 2019 жылғы «2» қыркүйегі сағат 15:00 
аталған мекенжай бойынша жүзеге асырылатын 
болады.

Қосымша мәліметтер және анықтамаларды 
8 (7242) 605397 телефоны арқылы Алпысбаев 
 Еркинбек Тюрехановичтен алуға болады

***
Қызылорда облысы әкімдігі атынан «Қызы-

лорда облысының энергетика және тұрғын үй-ком-
муналдық шаруашылық басқармасы» мемлекет-
тік мекемесі «Мемлекеттік жекешелік әріптестік 
жобаларын жоспарлаудың және іске асырудың 
кейбір мәселелері туралы» Қазақстан Республи-
касы Ұлттық экономика министрінің м.а. 2015 
жылғы 25 қарашадағы № 725 бұйрығы негізінде 
(бұдан әрі – МЖӘ) «Жаңақорған аграрлы-тех-
никалық колледжі мен Жаңақорған ауданы 
әкімінің аппараты әкімшілік ғимаратының  
жылу жүйесін жаңғырту және сервистік қыз-
мет көрсету» туралы жобасын іске асыру мақса-
тында мемлекеттік-жекеше әріптесті айқындауда 

конкурс өткізілетінін хабарлайды. 
МЖӘ түрі: МЖӘ келісім шарты.
Жаңақорған аграрлы-техникалық колледжі 

мен Жаңақорған ауданы әкімінің аппараты 
әкімшілік ғимаратының  жылу жүйесін жаңғырту 
және сервистік қызмет көрсету. 

Жобаның мерзімі: 2019-2022 жылдар.
Мемлекеттік-жекешелік әріптестіктің қыз-

меті: МЖӘ келісімшартына сәйкес нысандар-
ды газдандыру және сервистік қызмет көрсету 
жұмыс тарын орындау.

Шығындардың күтілетін көздері және табыс-
тарды қалыптастыру: инвестициялық шығындар-
ды өтеу және қолжетімділік үшін ақы.

Байқауға «МЖӘ туралы» Заңның 32-бабында 
және конкурстық құжаттамаларда көрсетілген та-
лаптарға сай келетін барлық әлеуетті қатысушы-
лар қатыса алады.

Конкурстық құжаттамалардың көшірмесін 
мынадай мекен-жайдан алуға болады: Қызылорда 
қаласы, Сұлтан Бейбарыс көшесі №1, №426 каби-
нет. Конкурстық құжаттамалар тегін беріледі.

Байқауға қатысуға өтініштер 2019 жылдың 
«2»қыркүйегі сағат 12:00 дейін қабылданады.

Конкурстық өтінімдер салынған конверттерді 
ашу 2019 жылғы «2» қыркүйегі сағат 15:00 
аталған мекенжай бойынша жүзеге асырылатын 
болады.

Қосымша мәліметтер және анықтамаларды 
8 (7242) 605397 телефоны арқылы Алпысбаев 
 Еркинбек Тюрехановичтен алуға болады

***
Қызылорда облысы әкімдігі атынан «Қы-

зылорда облысының энергетика және тұрғын 
үй-коммуналдық шаруашылық басқармасы» 
мемлекеттік мекемесі «Мемлекеттік жекешелік 
әріптестік жобаларын жоспарлаудың және іске 
асырудың кейбір мәселелері туралы» Қазақстан 
Республикасы Ұлттық экономика министрінің 
м.а. 2015 жылғы 25 қарашадағы № 725 бұйрығы 
негізінде (бұдан әрі – МЖӘ) «Жаңақорған 
кентіндегі амбулаториялық-емханалық қыз-
меті бар Жаңақорған аудандық орталық ауру-
ханасы мен Жаңақорған аудандық архивінің  
жылу жүйесін жаңғырту және сервистік қыз-
мет көрсету» туралы жобасын іске асыру мақса-
тында мемлекеттік-жекеше әріптес ті айқындауда 
конкурс өткізілетінін хабарлайды. 

МЖӘ түрі: МЖӘ келісім шарты.
Жаңақорған кентіндегі амбулаториялық-емха-

налық қызметі бар Жаңақорған аудандық орталық 
ауруханасы мен Жаңақорған аудандық архивінің  
жылу жүйесін жаңғырту және сервистік қызмет 
көрсету. 

Жобаның мерзімі: 2019-2022 жылдар.
Мемлекеттік-жекешелік әріптестіктің қыз-

меті: МЖӘ келісімшартына сәйкес нысандарды 
газдандыру және сервистік қызмет көрсету жұ-
мыстарын орындау.

Шығындардың күтілетін көздері және 
табыстарды қалыптастыру: инвестициялық 
шығындарды өтеу және қолжетімділік үшін ақы.

Байқауға «МЖӘ туралы» Заңның 32-бабында 
және конкурстық құжаттамаларда көрсетілген та-
лаптарға сай келетін барлық әлеуетті қатысушы-
лар қатыса алады.

Конкурстық құжаттамалардың көшірмесін 
мынадай мекен-жайдан алуға болады: Қызылорда 
қаласы, Сұлтан Бейбарыс көшесі №1, №426 каби-
нет. Конкурстық құжаттамалар тегін беріледі.

Байқауға қатысуға өтініштер 2019 жылдың 
«2» қыркүйегі сағат 12:00 дейін қабылданады.

Конкурстық өтінімдер салынған конверттерді 
ашу 2019 жылғы «2» қыркүйегі сағат 15:00 
аталған мекенжай бойынша жүзеге асырылатын 
болады.

Қосымша мәліметтер және анықтамаларды 
8 (7242) 605397 телефоны арқылы Алпысбаев 
 Еркинбек Тюрехановичтен алуға болады

***
Қызылорда облысы әкімдігі атынан «Қы-

зылорда облысының энергетика және тұрғын 
үй-коммуналдық шаруашылық басқармасы» 
мемлекеттік мекемесі «Мемлекеттік жекешелік 
әріптестік жобаларын жоспарлаудың және іске 
асырудың кейбір мәселелері туралы» Қазақстан 
Республикасы Ұлттық экономика министрінің 
м.а. 2015 жылғы 25 қарашадағы № 725 бұй-
рығы негізінде (бұдан әрі – МЖӘ) «Шиелі  ин-
дустриал ды-аграрлық колледжі мен Шиелі 
кентіндегі облыстық балаларды оңалту орта-
лығының жылу жүйесін жаңғырту және сер-
вистік қызмет көрсету» туралы жобасын іске 
асыру мақсатында мемлекеттік-жекеше әріптесті 
айқындауда конкурс өткізілетінін хабарлайды. 

МЖӘ түрі: МЖӘ келісім шарты.
Шиелі  индустриалды-аграрлық колледжі мен 

Шиелі кентіндегі облыстық балаларды оңалту 
орталығының жылу жүйесін жаңғырту және сер-
вистік қызмет көрсету. 

Жобаның мерзімі: 2019-2022 жылдар.
Мемлекеттік-жекешелік әріптестіктің қыз-

меті: МЖӘ келісімшартына сәйкес нысандар-
ды газдандыру және сервистік қызмет көрсету 
жұмыс тарын орындау.

Шығындардың күтілетін көздері және табыс-
тарды қалыптастыру: инвестициялық шығындар-
ды өтеу және қолжетімділік үшін ақы.

Байқауға «МЖӘ туралы» Заңның 32-бабында 
және конкурстық құжаттамаларда көрсетілген та-
лаптарға сай келетін барлық әлеуетті қатысушы-
лар қатыса алады.

Конкурстық құжаттамалардың көшірмесін 
мынадай мекен-жайдан алуға болады: Қызылорда 
қаласы, Сұлтан Бейбарыс көшесі №1, №426 каби-
нет. Конкурстық құжаттамалар тегін беріледі.

Байқауға қатысуға өтініштер 2019 жылдың 
«2» қыркүйегі сағат 12:00 дейін қабылданады.

Конкурстық өтінімдер салынған конверттерді 
ашу 2019 жылғы «2» қыркүйегі сағат 15:00 
аталған мекенжай бойынша жүзеге асыры латын 
болады.

Қосымша мәліметтер және анықтамаларды 
8 (7242) 605397 телефоны арқылы Алпысбаев 
 Еркинбек Тюрехановичтен алуға болады

***
Қызылорда облысы әкімдігі атынан «Қы-

зылорда облысының энергетика және тұрғын 
үй-коммуналдық шаруашылық басқармасы» 
мемлекеттік мекемесі «Мемлекеттік жекешелік 
әріптестік жобаларын жоспарлаудың және іске 
асырудың кейбір мәселелері туралы» Қазақстан 
Республикасы Ұлттық экономика министрінің 
м.а. 2015 жылғы 25 қарашадағы № 725 бұйрығы 
негізінде (бұдан әрі – МЖӘ) «Шиелі кентіндегі 
амбулаториялық емханалық қызметі бар Ши-
елі аудандық орталық ауруханасы мен Шиелі 
аудандық архивінің жылу жүйесін жаңғырту 
және сервистік қызмет көрсету» туралы жоба-
сын іске асыру мақсатында мемлекеттік-жекеше 
әріптесті айқындауда конкурс өткізілетінін хабар-
лайды. 

МЖӘ түрі: МЖӘ келісім шарты.
Шиелі кентіндегі амбулаториялық емханалық 

қызметі бар Шиелі аудандық орталық аурухана-
сы мен Шиелі аудандық архивінің жылу жүйесін 
жаңғырту және сервистік қызмет көрсету. 

Жобаның мерзімі: 2019-2022 жылдар.
Мемлекеттік-жекешелік әріптестіктің қыз-

меті: МЖӘ келісімшартына сәйкес нысандарды 
газдандыру және сервистік қызмет көрсету жұ-
мыстарын орындау.

Шығындардың күтілетін көздері және 
табыстарды қалыптастыру: инвестициялық 
шығындарды өтеу және қолжетімділік үшін ақы.

Байқауға «МЖӘ туралы» Заңның 32-бабында 
және конкурстық құжаттамаларда көрсетілген та-
лаптарға сай келетін барлық әлеуетті қатысушы-
лар қатыса алады.

Конкурстық құжаттамалардың көшірмесін 
мынадай мекен-жайдан алуға болады: Қызылорда 
қаласы, Сұлтан Бейбарыс көшесі №1, №426 каби-
нет. Конкурстық құжаттамалар тегін беріледі.

Байқауға қатысуға өтініштер 2019 жылдың 
«2» қыркүйек сағат 12:00 дейін қабылданады.

Конкурстық өтінімдер салынған конверттерді 
ашу 2019 жылғы  «2» қыркүйек сағат 15:00 
аталған мекенжай бойынша жүзеге асырылатын 
болады.

Қосымша мәліметтер және анықтамаларды 
8 (7242) 605397 телефоны арқылы Алпысбаев 
 Еркинбек Тюрехановичтен алуға болады

***
Қызылорда облысы әкімдігі атынан «Қы-

зылорда облысының энергетика және тұрғын 
үй-коммуналдық шаруашылық басқармасы» 
мемлекеттік мекемесі «Мемлекеттік жекешелік 
әріптестік жобаларын жоспарлаудың және іске 
асырудың кейбір мәселелері туралы» Қазақстан 
Республикасы Ұлттық экономика министрінің 
м.а. 2015 жылғы 25 қарашадағы №725 бұйрығы 
негізінде (бұдан әрі – МЖӘ) Қызылорда қала-
сындағы арнайы медициналық жабдықтау 
базасының  жылу жүйесін жаңғырту және 
сервистік қызмет көрсету туралы жобасын іске 
асыру мақсатында мемлекеттік-жекеше әріптесті 
айқындауда конкурс өткізілетінін хабарлайды. 

МЖӘ түрі: МЖӘ келісім шарты.
Қызылорда қаласындағы арнайы медици-

налық жабдықтау базасының  жылу жүйесін 
жаңғыр ту және сервистік қызмет көрсету. 

Жобаның мерзімі: 2019-2022 жылдар.
Мемлекеттік-жекешелік әріптестіктің қыз-

меті: МЖӘ келісімшартына сәйкес нысанды газ-
дандыру және сервистік қызмет көрсету жұмыс-
тарын орындау.

Шығындардың күтілетін көздері және 
табыстарды қалыптастыру: инвестициялық 
шығындарды өтеу және қолжетімділік үшін ақы.

Байқауға «МЖӘ туралы» Заңның 32-бабында 
және конкурстық құжаттамаларда көрсетілген та-
лаптарға сай келетін барлық әлеуетті қатысушы-
лар қатыса алады.

Конкурстық құжаттамалардың көшірмесін 
мынадай мекен-жайдан алуға болады: Қызылорда 
қаласы, Сұлтан Бейбарыс көшесі №1, №426 каби-
нет. Конкурстық құжаттамалар тегін беріледі.

Байқауға қатысуға өтініштер 2019 жылдың 
«2» қыркүйек сағат 12:00 дейін қабылданады.

Конкурстық өтінімдер салынған конверттерді 
ашу 2019 жылғы «2» қыркүйек  сағат 15:00 
аталған мекенжай бойынша жүзеге асырылатын 
болады.

Қосымша мәліметтер және анықтамаларды 
8 (7242) 605397 телефоны арқылы Алпысбаев 
 Еркинбек Тюрехановичтен алуға болады

Мемлекеттік-жекеше әріптесті айқындауда конкурс өткізуді
хабарлау және конкурс құжаттарының көшірмесін ұсыну туралы

Журналист, ақын Дүйсенбі Смайылов 
туралы толғаныс

Дүйсенбі мектебі

"АралСода" ЖШС Қы-
зылорда облысы Арал ауда-
нындағы "Батыс Сарышоқы" 
кен орнында кварц құмдарын 
өндіруге арналған Тау-кен 
жұмыстарының жос парына 
және кварц құмдарын өндіру 
жөніндегі операциялардың 
салдарын жою жоспарына 
қоршаған ортаға әсерін баға-
лау (ҚОӘБ) жобасы бойын-
ша ашық жиналыс түрінде 
қоғамдық тыңдау өткізеді. 
Өткізілетін күні мен орны: 
09 қыркүйек 2019 жыл, 
сағат 15:00-де, Арал қаласы, 
Бақтыбай батыр көшесі, 15 
үй, аудандық мәдениет үйі.

ҚР ҚОҚМ-нің 2007 
жылғы 7 мамырдағы №135-
п "Қоғамдық тыңдауларды 
өткізу ережесін бекіту ту-
ралы" бұйрығына сәйкес 
мүдделі жұртшылыққа өз 
пікірін білдіруге мүмкіндік 
беріледі.

Жергілікті атқарушы ор-
ганның атауы және қоғам-
дық тыңдауларды ұйымдас-
тыруға жауапты тұлғаның 
байланыс деректері: Қызыл-
орда облысының Табиғи 
ресурстар және табиғат 
пайдалануды реттеу басқар-
масының маманы Қайнаров 
Данияр, телефон: 8(7242) 
60-53-69, e-mail:prd@korda.
gov.kz

Мемлекеттік экология-
лық сараптама жүргізу 
жөніндегі мемлекеттік ор-
ганның атауы: Қызылорда 
облысының Табиғи ресурс-
тар және табиғат пайдала-
нуды реттеу басқармасы.

Тапсырыс берушінің 
атауы және байланыс де-
ректері: "АралСода" ЖШС, 
телефон: +8 (727) 341-05-07, 
e-mail: info@aralsoda.kz

Құжаттаманы әзірлеу-
шінің атауы және байла-

ныс деректері: Тау-кен 
жұмыстарының жоспары 
және ҚОӘБ материалда-
ры, тарату жоспары - ЖК 
"Тойбаев В. Е." және ЖШС 
"КазЭкосистемс", телефон: 
8 (7242) 27 52 99, e-mail: 
kazecosystems@mail.ru

Жоба бойынша құжат-
тама орналастырылған 
жер  гілікті атқарушы орган-
ның Интернет-ресурсының 
мекенжайы: www.tabigat.e-
kyzylorda.kz

Қоғам өкілдері жоба-
лардың материалдарымен 
қағаз түрінде таныса алатын 
орынның мекен-жайы: Қы-
зылорда қаласы, Сүлеймен-
ов көшесі, №89 үй.

Ескертулер мен ұсыныс-
тар қабылданатын тап сырыс 
берушінің Интернет-ресур-
сының немесе элек трондық 
поштасының мекен-жайы:  
info@aralsoda.kz

Хабарландыру

Хабарламалар
«ПетроҚазақстан Құмкөл Ресорсиз» АҚ 

2007 жылғы 9 қаңтардағы №212-ІІІ Қазақстан 
Республикасының Экология кодексінің 57-ба-
бының талаптарына сәйкес (19-58) «Батыс 
Тұзкөл кен орнындағы 109, 112 және 3182 
ұңғымаларды электрмен жабдықтау» жұмыс 
жобасы жөніндегі құжаттаманың мемлекет-
тік экологиялық сараптамаға жолданғандығы 
жайлы хабарлайды. 

Барлық мүдделі азаматтар мен қоғамдық 
бірлестіктерге мемлекеттік сараптамадан өт-
кізу кезеңінде өздерінің ой-пікірлерін білдіру 
мүмкіндігі беріледі.

Анықтама алу телефоны: 8 (7242) 29-95-40.

***
ҚР Қоршаған ортаны қорғау министрінің 

2007 ж. 28.06 №204-ө бұйрығымен бекітілген 
«Жоспарлау алдындағы, жоспарлау, жобалау 
алдындағы және жобалау құжаттамасын әзір-
леу кезінде көзделіп отырған шаруашылық 
және өзге де қызметтің қоршаған ортаға 
әсеріне бағалау жүргізу бойынша нұсқау-
лықтың» 53-тармағына сәйкес «ТузкольМу-
найГаз Оперейтинг» ЖШС (19-58) «Батыс 
Тұзкөл кен орнындағы 109,112 және 3182 
ұңғымаларды электрмен жабдықтау» жұмыс 
жобасы бойынша қоғамдық пікірді тіркеу 
үшін жазбаша ұсыныстар мен ескертулерді 
қабылдайды.

Жазбаша ұсыныстар мен ескертулер Қы-
зылорда қаласы, Д.Қонаев көшесі, 4 құрылыс 
мекенжайында және meruert.srazhadinova@
tgmoperating.kz электронды поштасы ар-
қылы қабылданады.

Анықтама алу телефоны: 8 (7242) 29-95-40.

Қорқыт  Ата  атындағы Қызылорда мемлекеттік 
университетінің ректораты мен ұжымы шаруашылық 
жұмыстары жөніндегі басқарма бастығы  

Қарамергенов Болатбек Қаматияұлының
қайтыс болуына байланысты марқұмның отбасы мен 
туған-туыстарына қайғыларына ортақтасып, көңіл ай-
тады.

***

Кірпіш сатылады
Керамикалық кірпіш сатылады (250х120х88мм). 
Мекен-жайы: Қызылорда қаласы, Бейбіт-

шілік,78Б. Байланыс телефондары: 87013359650, 
87770582469, 87772350747.

Хабарландыру
Қызылорда облыстық мамандандырылған ауданаралық 

эконо микалық сотының 2019 жылдың 30 шілдедегі ұйғары-
мымен "K-Group Credit" Микрофинанс ұйым" ЖШС-на (БСН 
091140015684)  қатысты оңалту рәсімін қолдану бойынша аза-
маттық іс қозғалғанын хабарлайды.

Барлық талап-тілектер мына мекен-жайда қабылдана-
ды: Қызылорда қаласы, Әйтеке би көшесі 29 үй. 

Қызылорда облысы әкімінің аппараты Әйелдер 
істері және отбасылық демографиялық саясат жөнін-
дегі комиссия хатшысы, Қызылорда облысы әкімі ап-
паратының бас инспекторы Үмбетова Бибігүл Ахме-
дуллақызына әкесі

Үмбетов Ахмедулла Сматұлының
қайтыс болуына байланысты қайғысына ортақтасып, 
көңіл айтады.



Мұнан кейін Қызылорда ло-
комотив пайдалану депосының 
басшысы Жұлдызбай Мұсаев 
мекеменің жыл басынан бері 
атқарған жұмыс көрсеткіштері, 
алған асулары мен жеткен 
жетістіктеріне тоқталды. 

– Кәсіби мерекені Қызылор-
да локомотив пайдалану депо-
сы жоғары дәрежелі өндірістік 
көрсеткіштермен қарсы алуда. 
2019 жылдың І жартыжыл-
дығында пойыздар қозғалы-
сының қауіпсіздігі сақталып, 
локомотивтің ор таша тәуліктік 
өнімділігі 2647,05 мың тонна 
шақырымға орындалды. Жүк 
пойызындағы локомотивтің 
орташа тәуліктік жүрісі 851,92 
шақырымды құраса, оның орта-
ша салмағы 3256,84 тонна. Ал 
техникалық жылдамдық 52,87 
шақырым сағатқа орындал-
ды. Осы жетістіктің барлығы 
ұжымдағы ауызбіршіліктің, 
қажырлы еңбектің арқасы деп 
білемін. Қазіргі таңда ұжымда 
1 класты – 21, 2 класты – 87, 
3 клас ты 155 машинист бар. 
«Құрметті теміржолшы»  төс
белгісімен марапатталған  12 
қызметкеріміз бар. Олардың 
8і зейнетте болса, қалған 4і 
қызмет жасап жүр. Біліктілік 
дәрежесін жоғарылатуға 7 теп
ловоз машинисі, 17 қызмет кер 
жіберіліп, 20 машинист көмек-
шісі тепловоз машинисін да-
ярлайтын курста оқып жатыр, 
– деді депо басшысы.

Бұл салада талай жыл-
дар тағдырын теміржолмен 
байланыс тырып, мем леке ті
міз  дің  дамуына  айтарлықтай  
үлес қосып жүрген жандар 
қыз мет етеді. Теміржолшы-
лардың еңбегі үлкен жауап-
кершілікпен ұштасып жатыр. 
Өйткені, теп ловоз машини-
стері мен олардың көмекшілері 
миллиондаған жолаушының 
өміріне және та сымалданатын 

жүктерге жа уапты. Мұндай 
жұмысты атқаруға техниканың 
жарамдылығы, мамандардың 
кәсіби біліктілігі  және өз ісі-
не адалдығы қажет. Мерекелік 
кеште дәл осындай білікті ма-
мандар құрмет төрінен көрін-
ді. Олардың қатарында Қызы-
лорда локомотив пайдалану 
депосының тепловоз маши-
нисі Ізбасқан Сүйінов те бар. 
Теміржол саласындағы талай 
жылғы еңбегі ескеріліп, «Құр-
метті теміржолшы» төсбел-
гісімен марапатталды. 

Ол еңбек жолын 1984 жылы 
теміржол саласында депоның 
механизм жинайтын жұмы-
сынан бастап, кейін қазаншы, 
тепловоз машинисінің көмек-
шісі, тепловоз машинисі, локо-
мотив бригадаларының нұсқау
шымашинисі болып жұмыс 
жасады. 2005 жылдан бері 
депо басшысының пайдалану 
жөніндегі орынбасары лауа-
зымын атқарып келсе, биылғы 
жылдың сәуірінен тепловоз 
машинисі болып қызмет жасау-
да. Еңбек жолында 30 тепловоз 
машинисін және 10 локомотив 
бригадасының нұсқаушыма-
шинисін дайындап шығарды. 
Оның басшылығының ар
қасында пайдалану цехы он 
жылдан астам уақыттан бері 
барлық сапалық және пайда-
лану көрсеткіштерін орындап, 
пойыздар және маневр қозға-
лысында жеті жылдан бері 
ақау сыз келеді. 

Қазақстан экономикасы ның 
өсі міне теміржолшылардың 
қос қан үлесі орасан зор. Се-
бебі жүк тасымалынсыз сау да
саттық болмайды. Ал барлық 
жолау шы және жүк тасыма-
лының ішінде ең үлкен үлес 
теміржол саласына тиесілі. Ен-
деше, ел дамуына елеулі үлесін 
қосып жүрген теміржол қыз-
меткерлерінің еңбегіне жеміс 
тілейміз.

Байниязова 
Гүлжахан, 
77 жаста, 
Қызыл орда 
қаласы.

Жас  кел-
гелі соңғы 3 
жыл шама
сында әр же рім 
сыр беріп ауы-

ратын болдым.  Оның ішінде жүре-
гім  мазалап, аяққолым сырқырап, 
қан қысымым ауытқитын болды. 
Тамағым ауырып, созылмалы күй-
ге ауысты. Не ішсем де ештеңе 
көмектеспеді. Газеттен  «Жень-
шень – өмір қуаты» бальзамы 
туралы оқып, сатып алдым. Көп 
қабылдамайақ нәтижесін көре 
бастадым. Қазір құдайға шүкір, 
денсау лығым жақсы, қан қысымым 
қалпына келіп, тамағым жазылды, 
аяққолымның сырқырағаны қой-
ды. Алғысымды айтамын!

Ниетқалиев 
Шамбил, 
74 жаста, 
Атырау обл.,  
Дашино кенті.

Көп жыл 
дардан бері 
қан қысы
мым өте жо

ғары. Ги пер тоник ре тін де ем
ханада тіркеуде тұрамын. Қан 
қысымым 220/240қа дейін 
кө теріледі. Соның әсерінен ен
тігу пайда болды. 5 метр жү
ріп, әрі қарай жүруге әлім жет
пейді. Әрине көп емделдім, 
дәрілер іштім. Бірақ жағдайым 
жақсармады. “Женьшень – өмір 
қуаты” бальзамын ішкелі, қан 
қысымым қалпына келді. Ен ті
гуім басылды. Жүріптұруым 
жеңілдеп, тәбетім ашылды. 
Жалпы жағдайым жақсарды.

Снежана Ев ге ньев на, 
43 жаста, Өскемен 
қаласы.

Маған жүрек же
тіспеушілігі, гипер то 
ния, ұй қысыздық, ас 
қа зан қыжылы де ген 
диаг ноздар қо йыл ған. 
“Же нь ше нь” – ға жап 
әсерлі, жал пы жағ дайды 

жақсартатын керемет құрал! Жүрегі ауыратын 
адамның өмірін ұзар тып, өмір сүру сапасын 
арттыруға көмегі көп. “Женьшеньнің” 
құрамында мұның бәріне көмегі тиетін 
қажетті заттар бар. “Женьшеньнің” пайдалы 
әсерін өзім 2 аптадан кейін байқадым. 
Басым тынышталып, тәбетім ашылды. 
Соның әсерінен күнделікті тіршілігімде 
талпыныс пайда болды. Жүрек соғысы 
реттеліп, демікпем басылып, бұрынғыдай 
мазаламайды. Менің түйгенім, “Женьшень – 
өмір қуаты” бальзамын күнделікті рационға 
енгізу адам өмірін бірнеше жылдарға 
ұзартуға мүмкіндік береді.  

Трезубов Петр 
Васи лье вич, 
92 жаста.

“Женьшень” 
маған барлық 
жағ дайда кө
мек   те се ді! Мен 
жүрек жетіс пеу
шілігі, ұмыт
шақ тық және 

асқазанішек жолы ауру ла рының 
зардабын тартып жүрдім. Әрине, 
мұның бәрі де қарттықпен бай
ланысты, себебі менің жасым 100
ге таяды. “Женьшень – өмір қуаты” 
бальзамын ішкелі бері өзімді ширақ 
сезініп, есте сақтау қабілетімнің 
жақсара түскенін байқадым. Өмір 
сүруге деген құштарлық пайда 
болып, жалпы жағдайым жақсарып, 
үлкен дә ретке шығу да жеңілдеді. 
“Же нь шень” – өзімді жақсы сезініп, 
ден сау лығымды жақсартуда сенімді 
көмекшім! 

Оразбаев 
Исенбай, 
76 жаста,  
Алматы обл., 
Қарасай ауд., 
Береке ауылы.

Жас ке зім де 
әс кери боры
шым  ды ра ке та
лык әс  керлерде 

өт кіз дім. Соның салдарынан басым 
ауы ратын болды. Уақыт өте келе, 
ол созылмалы түрге айналды. Оған 
қоса жүрек, өт қалта, қимылтірек 
аурулары қосылды. Иммунитетім 
әл сіреп, салқындап, тұ мау ратып көп 
ауыратын болдым. Ашушаңдық пен 
ұйқысыздық пайда болды. Газеттен 
“Женьшень – өмір қуаты” бальзамын 
оқып, не ме реме алдырттым. Қазір 
қа был да ғаныма біраз уақыт болды. 
Басымның ауырғаны біршама қой
ды. Иммунитетім көтерілді, қоз
ғалысым ширақ, ұйқым түзелді, 
кө ңілім тыныш талды. Сіздерге 
рахмет!

Табиғат женьшеньді мінсіз 
қылып жаратқан. Қазіргі зама-
науи технолог-ғалымдардың 
негізгі мақсаты женьшеньнің 
барлық пайдалы қасиеттерін 
сақтай отырып, дәрінің ең тиімді 

түрін жасап шығару. Сонымен 
қатар, құрамындағы барлық 
заттар бір-бірінің емдік қаси-
етін төмендетпей, бірлесіп, 
пайдалы қасиеттерін арттыру. 
Женьшеньнің жапырақтары 

мен тамырынан дайындалған 
мицеллярлы түрдегі тұңбаны 
қолданудың арқасында  бұл 
фитонаноцевтикалық бальзам 
организмге жақсы еніп, белсен-
ді мицеллярлық құрамы азқа-
зан-ішек жолдарына тез сіңу 
қабілетіне ие. Жоғарғы белсенді 
компонент «Женьшень – өмір 
қуа ты» фитонаноцевтикалық 
топтамасы тонусты көтеріп, 
ағзаның жағымсыз әсерлерге 

қарсы тұру қабілетін арттырып, 
қабыну процестерін жояды. 
Сондай-ақ, бактерияға және ви-
русқа қарсы әрекет етіп, қан қы-
сымын реттеп, қанның құрамын 
қайта қалпына келтіріп, өкпе 
мен бронх тарды, қанды тазар-
тып, ішкі секреция бездерін, зат 
алмасуды жақ-
сартып, тас тү-
зілуіне кедергі 
келтіреді. 

Мына телефондар арқылы 
маманнан кеңес алып, 

тапсырыс беруге болады:
8 702 911 55 55, 8 777 114 13 20,   

8 727 327 88 02

«Женьшень» бальзамы, «Саган Дали» капсуласының қасиеті және 
«Кудзу»  тамшылары туралы СІЗ МЫНА КҮНІ ӨТКІЗІЛЕТІН САТЫЛЫМ 
КЕЗІНДЕ БІЛЕ АЛАСЫЗ: Қызылорда қаласында 16 тамыз күні сағат 

10.00-11.00 аралы ғында Ә.Тәжібаев атындағы кітапханада. Абай 
даңғылы, 53 Д, 1-қабат, конференц зал.

ҒЫЛЫММЕН ДӘЛЕЛДЕНГЕН ТАБИҒАТ КЕРЕМЕТІ

«Женьшень - өмір қуаты» бальзамы 
– (Сәйкестік декларациясы ЕАЭС №RU 
Д-RU.АД81.В.14213, 24.07.2018 жылдан 
23.07.2021 жылға дейін жарамды)

Қолдану әдісі: күніне 3 рет тамақтану-
дан 30 минут бұрын 1 шай қасық бальзамды 
аузыңызда 30-40 секунд ұстап тұрып, содан 
кейін жұтасыз. 

БАЛЬЗАМДЫ ПАЙДАЛАНУҒА 
ҰСЫНЫЛЫМ:

 Жүрек-қан тамыры жүйесі жұмысының бұ-
зылуы (жүрек әлсіздігі, жүректің рев матикалық 
ауруы, атеросклероз,  вегетотамырлы  дисто-
ния, тахикардия және т.б.).

 Жүйке жүйесі ауруларында;
 Гипертония мен гипотония кезінде қан 

қысымын реттеу;
 Ревматизм, артрит, артроз, буын ауру-

лары, остеохондроз, подагра кезінде;
 Имунитетті көтеру және ағзаның жалпы 

жағдайын жақсарту;
 Түрлі инфекциялық, бактериялық және 

вирустық ауруларда;
 Тыныс алу жолдарының инфекциялық 

және қабынуында;
 Ас қорыту жүйесі ауруларында (ас қо-

рытудың бұзылуы, гастрит, он екі елі ішек 
және асқазан жарасы)

 Бауыр ауруларында;
 Бүйрек және несеп шығару жолдары-

ның ауруларында;
 Өт жолдарының дискинезиясы, өтте тас 

жиналу кезінде;
 Простатит, простата аденомасы ке-

зінде;
 Терінің инфекциялық-аллергиялық ау-

руларында;
 Қант диабетінде;
 Қан тамырының ауытқуларынан болған 

көз ауруларында;
 Ісік кезіндегі өзгерістерде;

«ЖЕНЬШЕНЬ – ӨМІР ҚУАТЫ» – 

Биологиялық активті 

қоспалар 

дәрілік 

зат болып 

табылмайды.

БІЗДІҢ КЛИЕНТТЕРІМІЗ БІЗ ТУРАЛЫ:

Бір курсқа 
бальзамның

қорабын 
қабылдау 
ұсынылады.8

Бір қораптың    
бағасы –  4000 теңге.
3 қорапша алсаңыз,
4-ші қорапша ТЕГІН

Женьшень 3+1 акция бойынша алған 
адамға "Худия" сынама курсы 

сыйлыққа беріледі 
Ағзанын белсенді тазалануы 

және салмақты қалпына келтіру.

КОНКУРCҚА ҚАТЫСЫҢЫЗ!
Қызылорда облысы, Қызылорда қаласында орнатылатын мемле-

кет және қоғам қайраткері Ыдырыс Қалиев мүсінің эскиздік жобасы-
на ашық конкурс жариялайы.

Конкурстың мақсаты – мүсіннің бейнесін ашатын, аса мәнерлі 
мүсіндік көркемдік шешімді анықтау. Ұсынылған жобалар жоғары 
идеялық және сәулеттіккөркемдік деңгейде орындалуы тиіс.

1. Конкурстың бағдарламасы 
Конкурстық құжаттардың құрамы және оларды рәсімдеуге 

қойылатын талаптар 
1. Конкурстық материалдар құрамында ұсынылатын құжаттар: 
  Мүсіннің қасбеттері және оның орналасу сызбасы, бас жоспа-

ры қамтылған альбом немесе планшет, 
 мүсіннің жұмсақ материалдан әзірленген эскиздері – Н0,50

0,60 см . 
 мүсіннің көркемдік шешімі мен кеңістікті ұйымдастыру қағида-

лары және негізгі идеясы мазмұндалған 2 дана қысқаша түсініктеме 
жазба. 

2. Мүсіннің орналасу сызбасы қалалық сәулет және қала құрылы-
сы бөлімімен келісілуі тиіс.

3. Көрнекті түрде назарға ұсыну үшін барлық материалдар элек-
трондық нұсқада қосымша ұсынылады. 

2. Конкурстың шарттары
4. Конкурсқа қатысуға мүсіншілер және авторлық ұжымдар 

шақырылады. 
5. Мүсіннің материалы – қола. Натуралдық мөлшері – 2,0.
Мүсін орнатылатын жері: Қызылорда облысы, Қызылорда қала-

сы.
6. Конкурсқа ұсынылатын материалдар ескерткіштерді орнатуды 

реттеу жөніндегі облыстық комиссияда қаралып, аталған комиссия
ның ұсынысымен Қазақстанда орнатылатын монументті өнердің 
жаңа құрылыстарын орнату жөніндегі комиссияның қарауына ұсы-
нылатын болады. 

7. Авторлар конкурс материалдарын Қызылорда облыстық тари-
хи және мәдени ескерткіштерді қорғау жөніндегі КММне баспасөз 
бетіне жарияланған күннен 15 күнтізбелік күн ішінде ұсынулары қа-
жет. 

8.  Жобаға қосымша желімделген конвертте авторлардың аты
жөні, тегі көрсетілген ақпараттық парақ тіркеледі. 

9. Конкурс шарттары сақталмаған жобалар байқауға жіберілмей-
ді және комиссияда қаралмайды. 

10. Бағдарлама және конкурс шарттары бойынша ақпарат алу 
үшін төмендегі мекенжайға хабарласуға болады: 120001; Қызыл
орда қаласы, И.Тоқтыбаев тұйығы, 2, құрылым №1 (бұрынғы 
әскери комиссариаттың шақыру пункті ғимараты) Қызылорда 
облыстық тарихи және мәдени ескерткіштерді қорғау жөніндегі 
КММ. Тел.: 8 (7242) 278684; 264193; email:ohranakzl@mail.ru 

Жарамсыз деп есептелсін
Турмагамбетов Едил Сереметовичтің атына Қызылорда об-

лысы, Қызылорда қаласы, Клубничная көшесі 6/10, 10участок-
ке берілген жер учаскесіне жеке меншік құқығын беретін ак-
тісінің (кадастрлық №10:156:076:7714) түпнұсқасы жоғалуына 
байланысты жарамсыз деп есептелсін.

Теміржол – 
тіршіліктің 
күретамыры


